
Au Lecteur.

C’eft icy vn liure de bonne foy, lecteur. Il t’aduertit dés
l’entrée, que ie ne m'’y fuis proposé aucune fin, que domeftique
& priuée : Ie n’y ay eu nulle confideration de ton feruice, ny de
ma gloire : Mes forces ne font pas capables d’vn tel deffein. Ie
l’ay voué a la commodité particuliere de mes parens & amis :
a ce que m’ayant perdu (ce qu’ils ont a faire bien toft) ils y
puiffent retrouuer aucuns traits de mes conditions & humeurs,
& que par ce moyen ils nourriffent plus entiere & plus vifue, la
connoiffance qu’ils ont eu de moy. Si c’euft efté pour
rechercher la faueur du monde : ie me fuffe mieus paré et me
prefanterois en une marche eftudiee. le veus qu’é m’y voie en
ma fag¢o fimple, naturelle & ordinaire, fans contantion &
artifice : car c’eft moy que ie peins. Mes defauts s’y liront au
vif. & ma forme naifue, autant que la reuerence publique me
I’a permis. Que [i i ’euffe efté entre ces nations qu’on dict viure
encore fous la douce liberté des premieres loix de nature, ie
t’affeure que ie m'’y fuffe tres-volontiers peint tout entiér, &
tout nud. Ainfi, lecteur, ie fuis moy-mefmes la matiere de mon
liure : ce n’eft pas raifon que tu employes ton loifir en vn
Jubiect [i friuole & [i vain. A Dieu dong, de Montaigne, ce
premier de Mars mille cing cens quattre uins.

Par diuers moyens on arriue a pareille fin.

CHar. 1.

La plus commune facon d’amollir les cceurs de ceux
qu’on a offenlez, lors qu’ayant la vengeance en main, ils
nous tiennét a leur mercy, c’elt de les elmouuoir par
[ummillion a commiferatid & a piti¢é : Toutesfois la
brauerie, et la conltance, moyens tous contraires, ont
quelquefois [erui a ce melme effect. Edouard prince de
Galles, celuy qui regenta i long t&ps noltre Guienne :
perfonnage, duquel les conditions & la fortune ont
beaucoup de notables parties de grandeur, ayant efté bien
fort offencé par les Limolins, & prenant leur ville par
force, ne peut eltre arrelté par les cris du peuple, & des
femmes, & enfans abandonnez a la boucherie, luy criants
mercy, & [e iettans a [es pieds, iufqu’a ce que pallant
touliours outre dans la ville, il apperceut trois gentils-
hommes Frangois, qui d’vne hardielle incroyable
[oultenoyent [euls I’effort de [on armee victorieule. La
conflideration & le relpect d’vne [i notable vertu,
reboucha premierement la pointe de [a cholere ; Et
commenga par ces trois, a faire miflericorde a tous les
autres habitas de la ville. Scanderberch, prince de I’Epire,
[uyuant vn [oldat des [i€s pour le tuer ; & ce [oldat ayat
eflayé par toute espece d’humilité et de supplication, de
I’appaiser, se resolut a toute extrémité de [’attendre
I’espée au poing. Cette sienne resolution arresta sus bout
la furie de son maistre, qui, pour luy avoir veu prendre un

si honorable party, le receut en grace. Cet exemple pourra
souffrir autre interpretation de ceux qui n’auront leu la
prodigieuse force et vaillance de ce prince la.

L’Empereur Conrad troisiesme, ayant assiegé
Guelphe, duc de Bavieres, ne voulut condescendre a plus
douces conditions, quelques viles et laches satisfactions
qu’on luy offrit, que de permettre seulement aux gentils-
femmes qui estoyent assiegées avec le Duc, de sortir, leur
honneur sauve a pied, avec ce qu’elles pourroyent
emporter sur elles. Elles d’un cceur magnanime
s’aviserent de charger sur leurs espaules leurs maris, leurs
enfans et le Duc mesme. L’Empereur print si grand plaisir
a voir la gentillesse de leur courage, qu’il en pleura d’aise
: Et amortit toute cette aigreur d’inimitié mortelle et
capitale, qu’il avoit portée contre ce Duc : Et dés lors en
avant le traita humainement luy et les siens. L'un et
I’autre de ces deux moyens m’emporteroit aysement. Car
j’ay une merveilleuse lascheté vers la misericorde et la
mansuetude. Tant y a qu’a mon advis, je serois pour me
rendre plus naturellement a la compassion, qu’a
I’estimation : Si est la piti¢, passion vitieuse aux Stoiques
. ils veulent qu’on secoure les affligez, mais non pas
qu’on flechisse et compatisse avec eux.

Or ces exemples me semblent plus a propos
D’autant qu’on voit ces ames assaillies et essayées par
ces deux moyens, en soustenir 1’'un sans s’esbranler, et
courber sous 1’autre. Il se peut dire, que de rompre son
ceeur a la commiseration, c’est 1’effect de la facilité,
débonnaireté, et mollesse : D’ou il advient que les natures

plus foibles, comme celles des femmes, des enfans, et du
vulgaire y sont plus subjettes ; Mais ayant eu a desdaing
les larmes et les priéres, de se rendre a la seule reverence
de la saincte image de la vertu, que c’est I’effect d’une
ame forte et imployable, ayant en affection et en honneur
une vigueur masle, et obstinée. Toutesfois €s ames moins
genereuses, 1’estonnement et 1’admiration peuvent faire
naistre un pareil effect. Tesmoin le peuple Thebain :
lequel ayant mis en justice d’accusation capitale ses
capitaines, pour avoir continué leur charge outre le temps
qui leur avoit esté prescrit et preordonné, absolut a toutes
peines Pelopidas, qui plioit sous le faix de telles
objections, et n’employoit a se garantir que requestes et
supplications ; et, au contraire, Epaminondas, qui vint a
raconter magnifiquement les choses par luy faites, et a les
reprocher au peuple, d’une fagon fiere et arrogante, il
n’eut pas le coeur de prendre seulement les balotes en
main ; et se departit ’assemblée, louant grandement la
hautesse du courage de ce personnage. Dionysius le vieil,
apres des longueurs et difficultez extremes, ayant prins la
ville de Rege, et en icelle le capitaine Phyton, grand
homme de bien, qui I’avoit si obstineement defendue,
voulut en tirer un tragique exemple de vengeance. Il luy
dict premierement comment, le jour avant, il avoit faict
noyer son fils et tous ceux de sa parenté. A quoi Phyton
respondit seulement, qu’ils en estoient d’un jour plus
heureux que luy. Apres il le fit despouiller et saisir a des
bourreaux et le trainer par la ville en le foitant tres
ignominieusement et cruellement, et en outre le chargeant
de felonnes paroles et contumelieuses. Mais il eut le
courage tousjours constant, sans se perdre ; et, d’un

visage ferme, alloit au contraire ramentevant a haute voix
I’honorable et glorieuse cause de sa mort, pour n’avoir
voulu rendre son pais entre les mains d’un tyran ; le
menagant d’une prochaine punition des dieux. Dionysius,
lisant dans les yeux de la commune de son armée qu’au
lieu de s’animer des bravades de cet ennemy vaincu, au
mespris de leur chef et de son triomphe, elle alloit
s’amollissant par ’estonnement d’une si rare vertu, et
marchandoit de se mutiner, estant a mesme d’arracher
Phyton d’entre les mains de ses sergens, feit cesser ce
martyre, et a cachettes I’envoya noyer en la mer. Certes,
c’est un subject merveilleusement vain, divers, et
ondoyant, que I’homme. Il est malais¢ d’y fonder
jugement constant et uniforme. Voyla Pompeius qui
pardonna a toute la ville des Mamertins contre laquelle il
estoit fort animé, en consideration de la vertu et
magnanimité du citoyen Zenon, qui se chargeoit seul de
la faute publique, et ne requeroit autre grace que d’en
porter seul la peine. Et I’hoste de Sylla ayant usé en la
ville de Peruse de semblable vertu, n’y gaigna rien, ny
pour soy ny pour les autres. Et directement contre mes
premiers exemples, le plus hardy des hommes et si
gratieux aux vaincus, Alexandre, forcant apres beaucoup
de grandes difficultez, la ville de Gaza, rencontra Betis
qui y commandoit, de la valeur duquel il avoit, pendant
ce siege, senty des preuves merveilleuses, lors seul,
abandonné des siens, ses armes despecées, tout couvert
de sang et de playes, combatant encores au milieu de
plusieurs Macedoniens, qui le chamailloient de toutes
parts ; et luy dict, tout piqué d’une si chere victoire, car
entre autres dommages, il avoit receu deux fresches

blessures sur sa personne : Tu ne mourras pas comme tu
as voulu, Betis ; fais estat qu’il te faut souffrir toutes les
sortes de tourmens qui se pourront inventer contre un
captif. L’autre, d’une mine non seulement asseurée, mais
rogue et altiere, se tint sans mot dire a ces menaces. Lors
Alexandre, voyant son fier et obstiné silence : A-il flechi
un genouil ? lui est-il eschappé quelque voix suppliante ?
Vrayment je vainqueray ta taciturnité ; et si je n’en puis
arracher parole, j’en arracheray au moins du
gemissement. Et tournant sa cholere en rage, commanda
qu’on luy percast les talons, et le fit ainsi trainer tout vif,
deschirer et desmembrer au cul d’une charrette. Seroit-ce
que la hardiesse luy fut si commune que, pour ne
I’admirer point, il la respectast moins ? Ou qu’il
I’estimast si proprement sienne qu’en cette hauteur il ne
peust souffrir de la veoir en un autre sans le despit d’une
passion envieuse, ou que l’impetuosité naturelle de sa
cholere fust incapable d’opposition ? De vrai, si elle eust
receu la bride, il est a croire qu’en la prinse et desolation
de la wville de Thebes elle I’eust receue, a veoir
cruellement mettre au fil de I’espée tant de vaillans
hommes perdus et n’ayans plus moyen de desfense
publique. Car il en fut tué bien six mille, desquels nul ne
fut veu ny fuiant ny demandant merci, au rebours
cerchans, qui ¢a, qui la, par les rues, a affronter les
ennemis victorieux, les provoquant a les faire mourir
d’une mort honorable. Nul ne fut veu si abatu de
blessures qui n’essaiast en son dernier soupir de se
venger encores, et a tout les armes du desespoir consoler
sa mort en la mort de quelque ennemi. Si ne trouva
I’affliction de leur vertu aucune pitié, et ne suffit la

longueur d’un jour a assouvir sa vengeance. Dura ce
carnage jusques a la derniere goute de sang qui se trouva
espandable, et ne s’arresta que aux personnes desarmées,
vieillards, femmes et enfans, pour en tirer trente mille
esclaves.

De la Tristesse

CHap. II.

Je suis des plus exempts de cette passion, et ne
I’ayme ny ’estime, quoy que le monde ayt prins, comme
a prix faict, de I’honorer de faveur particuliere. ils en
habillent la sagesse, la vertu, la conscience : sot et
monstrueux ornement. Les Italiens ont plus sortablement
baptisé de son nom la malignité. Car c’est une qualité
tousjours nuisible, tousjours folle, et, comme tousjours
couarde et basse, les Stoiciens en défendent le sentiment
a leurs sages. Mais le conte dit, que Psammenitus, Roy
d’Egypte, ayant esté deffait et pris par Cambisez, Roy de
Perse, voyant passer devant luy sa fille prisonniere
habillée en servante, qu’on envoyoit puiser de 1’eau, tous
ses amis pleurans et lamentans autour de luy, se tint coy
sans mot dire, les yeux fichez en terre : et voyant encore
tantost qu’on menoit son fils a la mort, se maintint en
ceste mesme contenance ; mais qu’ayant appergeu un de
ses domestiques conduit entre les captifs, il se mit a
battre sa teste, et mener un dueil extreme. Cecy se
pourroit apparier a ce qu’on vid dernierement d’un Prince
des nostres, qui, ayant ouy a Trante, ou il estoit, nouvelles

de la mort de son frere aisné, mais un frere en qui
consistoit I’appuy et ’honneur de toute sa maison, et bien
tost apres d’un puisné, sa seconde esperance, et ayant
soustenu ces deux charges d’une constance exemplaire,
comme quelques jours apres un de ses gens vint a mourir,
il se laissa emporter a ce dernier accident, et, quittant sa
resolution, s’abandonna au dueil et aux regrets, en
maniere qu’aucuns en prindrent argument, qu’il n’avoit
esté touché au vif que de cette derniere secousse. Mais a
la vérité ce fut, qu’estant d’ailleurs plein et comblé de
tristesse, la moindre sur-charge brisa les barrieres de la
patience. Il s’en pourroit (di-je) autant juger de nostre
histoire, n’estoit qu’elle adjouste que Cambises
s’enquerant & Psammenitus, pourquoy ne s’estant esmeu
au malheur de son fils et de sa fille, il portoit si
impatiemment celuy d’un de ses amis : C’est, respondit-
il, que ce seul dernier desplaisir se peut signifier par
larmes, les deux premiers surpassans de bien loin tout
moyen de se pouvoir exprimer. A I’aventure reviendroit a
ce propos I’invention de cet ancien peintre, lequel, ayant
a representer au sacrifice de Iphigenia le dueil des
assistans, selon les degrez de I’interest que chacun
apportoit a la mort de cette belle fille innocente, ayant
espuisé les derniers efforts de son art, quand se vint au
pere de la fille, il le peignit le visage couvert, comme si
nulle contenance ne pouvoit representer ce degré de
dueil. Voyla pourquoy les poetes feignent cette misérable
mere Niobé, ayant perdu premierement sept fils, et puis
de suite autant de filles, sur-chargée de pertes, avoir esté
en fin transmuée en rochier,

Diriguisse malis,

pour exprimer cette morne, muette et sourde
stupidité qui nous transit, lors que les accidens nous
accablent surpassans nostre portée. De vray, I’effort d’un
desplaisir, pour estre extreme, doit estonner toute I’ame,
et lui empescher la liberté de ses actions : comme il nous
advient a la chaude alarme d’une bien mauvaise nouvelle,
de nous sentir saisis, transis, et comme perclus de tous
mouvemens, de facon que I’ame se relaschant apres aux
larmes et aux plaintes, semble se desprendre, se demesler
et se mettre plus au large, et a son aise,

Et via vix tandem voci laxata dolore est.

En la guerre que le Roy Ferdinand fit contre la
veufve de Jean, Roy de Hongrie, autour de Bude,
Raisciac, capitaine Allemand, voiant raporter le corps
d’'un homme de cheval, a qui chacun avoit veu
excessivement bien faire en la meslée, le plaignoit d’une
plainte commune ; mais curieux avec les autres de
reconnoistre qui il estoit, apres qu’on I’eut desarmé,
trouva que c’estoit son fils. Et, parmi les larmes
publicques, luy seul se tint sans espandre ny vois ny
pleurs, debout sur ses pieds, ses yeux immobiles, le
regardant fixement, jusques a ce que l’effort de la
tristesse venant a glacer ses esprits vitaux, le porta en cet
estat roide mort par terre.

Chi puo dir com’ egli arde é in picciol fuoco,

disent les amoureux, qui veulent representer une
passion insupportable

misero quod omnes

Eripit sensus mihi. Nam simul te,
Lesbia, aspexi, nihil est super mi
Quod loquar amens.

Lingua sed torpet, tenuis sub artus
Flamma dimanat, sonitu suopte
Tinniunt aures, gemina teguntur
Lumina nocte.

Aussi n’est ce pas en la vive et plus cuysante chaleur
de I’accés que nous sommes propres a desployer nos
plaintes et nos persuasions : I’ame est lors aggravée de
profondes pensées, et le corps abbatu et languissant
d’amour.

Et de la s’engendre par fois la défaillance fortuite,
qui surprent les amoureux si hors de saison, et cette glace
qui les saisit par la force d’une ardeur extreme, au giron
mesme de la jouyssance. Toutes passions qui se laissent
gouster et digerer, ne sont que mediocres.

Curae leves loquuntur, ingentes stupent.

La surprise d’un plaisir inespéré nous estonne de
mesme,

Ut me conspexit venientem, et Troia circum
Arma amens vidit, magnis exterrita monstris,
Diriguit visu in medio, calor ossa reliquit,

Labitur, et longo vix tandem tempore fatur.

Outre la femme Romaine, qui mourut surprise d’aise
de voir son fils revenu de la route de Cannes, Sophocles
et Denis le Tyran, qui trespasserent d’aise, et Talva qui
mourut en Corsegue, lisant les nouvelles des honneurs
que le Senat de Rome luy avoit decernez, nous tenons en
nostre siécle que le Pape Leon dixiesme, ayant esté
adverty de la prinse de Milan, qu’il avoit extremement
souhaitée, entra en tel excez de joye, que la fievre I’en
print et en mourut. Et pour un plus notable tesmoignage
de I'imbécilité humaine, il a esté remarqué par les
anciens que Diodorus le Dialecticien mourut sur le
champ espris d’une extreme passion de honte, pour en
son eschose et en public ne se pouvoir desvelopper d’un
argument qu’on luy avoit faict. Je suis peu en prise de ces
violentes passions. J’ay [’apprehension naturellement
dure ; et I’encrouste et espessis tous les jours par
discours.

Nos affections s’ emportent au dela de nous

Cuav. I11.

Ceux qui accusent les hommes d’aller tousjours
béant apres les choses futures, et nous aprennent a nous
saisir des biens presens, et nous rassoir en ceux-la,
comme n’ayant aucune prise sur ce qui est a venir, voire
assez moins que nous n’avons sur ce qui est passé,
touchent la plus commune des humaines erreurs, s’ils

osent appeler erreur chose a quoy nature mesme nous
achemine, pour le service de la continuation de son
ouvrage, nous imprimant, comme assez d’autres, cette
imagination fausse, plus jalouse de nostre action que de
nostre science. Nous ne sommes jamais chez nous, nous
sommes tousjours au deld. La crainte, le désir,
I’esperance nous eslancent vers 1’advenir, et nous
destobent le sentiment et la consideration de ce qui est,
pour amuser a ce qui sera, voire quand nous ne serons
plus. Calamitosus est animus futuri anxius. Ce grand
precepte est souvent allegué en Platon : Passion faict et te
cognoy. Chascun de ces membres enveloppe
generallement tout nostre devoir, et semblablement
enveloppe son compagnon. Qui auroit a faire son faict,
verroit que sa premiere lecon, c’est cognoistre ce qu’il est
et ce qui luy est propre. Et qui se cognoist, ne prend plus
I’estranger faict pour le sien : s’ayme et se cultive avant
toute autre chose : refuse les occupations superflues et les
pensées et propositions inutiles. Ut stultitia etsi adepta est
quod concupivit nunquam se tamen satis consecutam
putat : sic sapientia semper eo contenta est quod actest,
neque eam unquam sui poenitet. Epicurus dispense son
sage de la prevoyance et sollicitude de I’advenir. Entre
les loix qui regardent les trespassez, celle icy me semble
autant solide, qui oblige les actions des Princes a estre
examinées apres leur mort. Ils sont compaignons, si non
maistres des loix : ce que la Justice n’a peu sur leurs
testes, c’est raison qu’elle 1’ayt sur leur reputation, et
biens de leurs successeurs : choses que souvent nous
preferons a la vie. C’est une usance qui apporte des
commoditez singulieres aux nations ou elle est observée,

et desirable a tous bons princes qui ont a se plaindre de ce
qu’on traitte la memoire des meschants comme la leur.
Nous devons la subjection et 1’obeissance egalement a
tous Rois, car elle regarde leur office : mais 1’estimation,
non plus que I’affection, nous ne la devons qu’a leur
vertu. Donnons a [’ordre politique de les souffrir
patiemment indignes, de celer leurs vices, d’aider de
nostre recommandation leurs actions indifferentes
pendant que leur auctorité a besoin de nostre appuy. Mais
nostre commerce finy, ce n’est pas raison de refuser a la
Justice et a nostre libert¢ I’expression de noz vrays
ressentiments, et nommement de refuser aux bons
subjects la gloire d’avoir reveremment et fidellement
servi un maistre, les imperfections duquel leur estoient si
bien cognues : frustrant la postérité d’un si utile exemple.
Et ceux qui, par respect de quelque obligation privée
espousent iniquement la memoire d’un prince
meslouable, font justice particuliere aux despends de la
Justice publique. Tite Live dict vray, que le langage des
hommes nourris sous la Royauté est tousjours plein de
folles ostentations et vains tesmoignages : chacun
eslevant indifferemment son Roy & D’extreme ligne de
valeur et grandeur souveraine. On peult reprouver la
magnanimité de ces deux soldats qui respondirent a
Neron a sa barbe. L’un, enquis de luy pourquoy il luy
vouloit mal : Je t’aimoy quand tu le valois, mais depuis
que tu es venu parricide, boutefeu, basteleur, cochier, je
te hay comme tu merites. L’autre, pourquoy il le vouloit
tuer : Par ce que je ne trouve autre remede a tes
continuelles meschancetez. Mais les publics et universels
tesmoignages qui apres sa mort ont esté rendus, et le

seront a tout jamais de ses tiranniques et vilains
desportements, qui de sain entendement les peut
reprouver ? Il me desplaist qu’en une si saincte police
que la Lacedemonienne, se fust meslée une si feinte
ceremonie.

A la mort des Roys tous les confederez et voysins,
tous les Ilotes, hommes, femmes, pesle mesle, se
descoupoient le front pour tesmoignage de dueil et
disoient en leurs cris et lamentations que celuy-la, quel
qu’il eust esté, estoit le meilleur Roy de tous les leurs :
attribuants au reng le los qui appartenoit au merite, et qui
appartenoit au premier merite au postreme et dernier
reng. Aristote, qui remue toutes choses, s’enquiert sur le
mot de Solon que nul avant sa mort ne peut estre dict
heureux, si celuy-la mesme qui a vescu et qui est mort
selon ordre, peut estre dict heureux, si sa renommée va
mal, si sa postérité est miserable. Pendant que nous nous
remuons, nous nous portons par preoccupation ou il nous
plaist : mais estant hors de I’estre, nous n’avons aucune
communication avec ce qui est. Et seroit meilleur de dire
a Solon, que jamais homme n’est donq heureux, puis
qu’il ne I’est qu’apres qu’il n’est plus.

Quisquam

Vix radicitus é vita se tollit, et ejicit :

Sed facit esse sui quiddam super inscius ipse,
Nec removet satis a projecto corpore sese, et
Vindicat.

Bertrand du Glesquin mourut au siege du chasteau

de Rancon, pres du Puy en Auvergne. Les assiegez
s’estant rendus apres, furent obligez de porter les clefs de
la place sur le corps du trespassé. Barthelemy d’Alviane,
General de I’armée des Venitiens, estant mort au service
de leurs guerres en la Bresse, et son corps ayant a estre
raporté a Venise par le Veronois, terre ennemie, la
pluspart de ceux de l’armée estoient d’avis, qu’on
demandast saufconduit pour le passage a ceux de Verone.
Mais Theodore Trivolce y contredit ; et choisit plustost de
le passer par vive force, au hazard du combat : N’estant
convenable, disoit-il, que celuy qui en sa vie n’avoit
jamais eu peur de ses ennemis, estant mort fist
demonstration de les craindre. De vray, en chose voisine,
par les loix Grecques, celuy qui demandoit & I’ennemy un
corps pour I’inhumer, renoncoit a la victoire, et ne luy
estoit plus loisible d’en dresser trophée. A celuy qui en
estoit requis, c’estoit tiltre de gain. Ainsi perdit Nicias
I’avantage qu’il avoit nettement gaigné sur les
Corinthiens. Et au rebours, Agesilaus asseura celuy qui
luy estoit bien doubteusement acquis sur les Baeotiens.

Ces traits se pourroient trouver estranges, s’il
n’estoit receu de tout temps, non seulement d’estendre le
soing que nous avons de nous au dela cette vie, mais
encore de croire que bien souvent les faveurs celestes
nous accompaignent au tombeau, et continuent a nos
reliques. Dequoy il y a tant d’exemples anciens, laissant &
part les nostres, qu’il n’est besoing que je m’y estende.
Edouard premier, premier Roy d’Angleterre, ayant essayé
aux longues guerres d’entre luy et Robert, Roy
d’Escosse, combien sa presence donnoit d’advantage a

ses affaires, rapportant tousjours la victoire de ce qu’il
entreprenoit en personne, mourant, obligea son fils par
solennel serment a ce qu’estant trespassé, il fist bouillir
son corps pour desprendre sa chair d’avec les os, laquelle
il fit enterrer ; et quant aux os, qu’il les reservast pour les
porter avec luy et en son armée, toutes les fois qu’il luy
adviendroit d’avoir guerre contre les Escossois. Comme
si la destinée avoit fatalement attaché la victoire a ses
membres. Jean Vischa, qui troubla la Boheme pour la
deffence des erreurs de Wiclef, voulut qu’on I’escorchast
apres sa mort et de sa peau qu’on fist un tabourin a porter
a la guerre contre ses ennemis : estimant que cela
ayderoit a continuer les avantages qu’il avoit eu aux
guerres par luy conduites contre eux. Certains Indiens
portoient ainsin au combat contre les Espagnols les
ossemens de 1’un de leurs Capitaines, en consideration de
I’heur qu’il avoit eu en vivant. Et d’autres peuples en ce
mesme monde, trainent a la guerre les corps des vaillans
hommes qui sont morts en leurs batailles, pour leur servir
de bonne fortune et d’encouragement.

Les premiers exemples ne reservent au tombeau que
la reputation acquise par leurs actions passées : mais
ceux-cy y veulent encore mesler la puissance d’agir. Le
fait du capitaine Bayard est de meilleure composition,
lequel, se sentant blessé a mort d’une harquebusade dans
le corps, conseillé de se retirer de la meslée, respondit,
qu’il ne commenceroit point sur sa fin a tourner le dos a
I’ennemy : et, ayant combatu autant qu’il eut de force, se
sentant defaillir et eschapper de cheval, commanda a son
maistre d’hostel de le coucher au pied d’un arbre, mais

que ce fut en facon qu’il mourut le visage tourné vers
I’ennemy, comme il fit. I1 me faut adjouster cet autre
exemple aussi remarquable pour cette consideration, que
nul des precedens. L’Empereur Maximilian, bisayeul du
Roy Philippes, qui est a present, estoit prince doué de
tout plein de grandes qualitez, et entre autres d’une
beauté de corps singuliere. Mais parmy ces humeurs, il
avoit cette-cy bien contraire a celle des princes, qui pour
despecher les plus importants affaires, font leur throsne
de leur chaire percée : c’est qu’il n’eust jamais valet de
chambre si privé, a qui il permit de le voir en sa
garderobbe. Il se desroboit pour tomber de I’eau, aussi
religieux qu’une pucelle a ne descouvrir ny a medecin ny
a qui que ce fut les parties qu’on a accoustumé de tenir
cachées. Moy, qui ay la bouche si effrontée, suis pourtant
par complexion touché de cette honte. Si ce n’est a une
grande suasion de la necessité ou de la volupté, je ne
communique guiere aux yeux de personne les membres et
actions que nostre coustume ordonne estre couvertes. J’y
souffre plus de contrainte, que je n’estime bien seant a un
homme, et sur tout, 3 un homme de ma profession. Mais,
luy, en vint a telle superstition, qu’il ordonna par paroles
expresses de son testament qu’on luy attachast des
calessons quand il seroit mort. Il devoit adjouster par
codicille, que celuy qui les luy monteroit eut les yeux
bandez. L’ordonnance que Cyrus faict a ses enfans, que
ny eux ny autre ne voie et touche son corps apres que
I’ame en sera separée, je ’attribue a quelque sienne
devotion. Car et son historien et luy entre leurs grandes
qualitez ont semé par tout le cours de leur vie un
singulier soin et reverence a la religion. Ce conte me

despleut qu’un grand me fit d’un mien allié, homme
assez cogneu et en paix et en guerre. C’est que mourant
bien vieil en sa court, tourmenté de douleurs extremes de
la pierre, il amusa toutes ses heures dernieres avec un
soing vehement, a disposer I’honneur et la ceremonie de
son enterrement, et somma toute la noblesse qui le
visitoit de luy donner parole d’assister & son convoy. A ce
prince mesme, qui le vid sur ces derniers traits, il fit une
instante supplication que sa maison fut commandée de
s’y trouver, employant plusieurs exemples et raisons a
prouver que c’estoit chose qui appartenoit a un homme
de sa sorte : et sembla expirer content, ayant retiré cette
promesse, et ordonné a son gré la distribution et ordre de
sa montre. Je n’ay guiere veu de vanité si perseverante.
Cette autre curiosité contraire, en laquelle je n’ay point
aussi faute d’exemple domestique, me semble germaine a
cette-cy, d’aller se soignant et passionnant a ce dernier
poinct a regler son convoy, a quelque particuliere et
inusitée parsimonie, a un serviteur et une lanterne. Je voy
louer cett’ humeur, et I’ordonnance de Marcus Aemilius
Lepidus, qui deffendit a ses heritiers d’employer pour luy
les cerimonies qu’on avoit accoustumé en telles choses.
Est-ce encore temperance et frugalité, d’éviter la
despence et la volupté, desquelles 1’'usage et la
cognoissance nous est inperceptible ? Voila un’ aisée
reformation et de peu de coust. S’il estoit besoin d’en
ordonner, je seroy d’advis qu’en celle-1a, comme en
toutes actions de la vie, chascun en rapportast la regle a la
forme de sa fortune. Et le philosophe Lycon prescrit
sagement a ses amis de mettre son corps ou ils adviseront
pour le mieux, et quant aux funerailles de les faire ny

speakerty.com | 35


https://www.speakerty.com/

ESSAIS

superflues ny mechaniques. Je lairrai purement la
coustume ordonner de cette cerimonie ; et m’en remettray
a la discretion des premiers a qui je tomberai en charge.
Totus hic locus est contemnendus in nobis, non
negligendus in nostris. Et est sainctement dict a un
sainct : Curatio funeris, conditio sepulturae, pompa
exequiarum magis sunt vivorum solatia quam subsidia
mortuorum. Pourtant Socrates a Crito qui sur I’heure de
sa fin luy demande comment il veut estre enterré

Comme vous voudrez, respond il. Si j’avois a m’en
empescher plus avant, je trouverois plus galand d’imiter
ceux qui entreprennent vivans et respirans jouyr de
I’ordre et honneur de leur sepulture, et qui se plaisent de
voir en marbre leur morte contenance. Heureux, qui
scachent resjouyr et gratifier leur sens par 1’insensibilite,
et vivre de leur mort. A peu que je n’entre en haine
irreconciliable contre toute domination populaire, quoy
qu’elle me semble la plus naturelle et equitable, quand il
me souvient de cette inhumaine injustice du peuple
Athenien, de faire mourir sans remission et sans les
vouloir seulement ouir en leurs defences ses braves
capitaines, venants de gaigner contre les Lacedemoniens
la bataille navale prés des isles Arginuses, la plus
contestée, la plus forte bataille que les Grecs aient onques
donnée en mer de leurs forces, par ce qu’apres la victoire
ils avoient suivy les occasions que la loy de la guerre leur
presentoit, plus tost que de s’arrester a recueillir et
inhumer leurs morts. Et rend cette execution plus odieuse
le faict de Diomedon. Cettuy cy est I’'un des condamnez,
homme de notable vertu, et militaire et politique : lequel,
se tirant avant pour parler, apres avoir ouy 1’arrest de leur

condemnation, et trouvant seulement lors temps de
paisible audience, au lieu de s’en servir au bien de sa
cause, et a descouvrir I’evidente injustice d’une si cruelle
conclusion, ne representa qu’un soin de la conservation
de ses juges : priant les dieux de tourner ce jugement a
leur bien ; et, a fin qu’a faute de rendre les veeux que luy
et ses compagnons avoient vou¢, en recognoissance
d’une si illustre fortune, ils n’attirassent I’ire des dicux
sur eux, les advertissant quels veeux c’estoient. Et sans
dire autre chose, et sans marchander, s’achemina de ce
pas courageusement au supplice. La fortune quelques
années aprés les punit de mesme pain souppe. Car
Chabrias, capitaine general de 1’armée de mer des
Atheniens, ayant eu le dessus du combat contre Pollis,
admiral de Sparte, en I’isle de Naxe, perdit le fruict tout
net et content de sa victoire, tres important a leurs
affaires, pour n’encourir le malheur de cet exemple. Et
pour ne perdre peu des corps morts de ses amis qui
flottoyent en mer, laissa voguer en sauveté un monde
d’ennemis vivants, qui depuis leur feirent bien acheter
cette importune superstition. Quaeris quo jaceas post
obitum loco ? Quo non nata jacent. Cet autre redonne le
sentiment du repos & un corps sans ame : Neque
sepulchrum quo recipiat, habeat portum corporis, Ubi,
remissa humana vita, corpus requiescat a malis. Tout
ainsi que nature nous faict voir, que plusieurs choses
mortes ont encore des relations occultes a la vie. Le vin
s’altere aux caves, selon aucunes mutations des saisons
de sa vigne. Et la chair de venaison change d’estat aux
saloirs et de goust, selon les loix de la chair vive, a ce
qu’on dit.

Comme [’ame descharge ses passions sur des objects faux,
quand les vrais luy defaillent

CHapr. IV.

Vn gentil-homme des nostres merveilleusement
subject a la goutte, estant pressé par les medecins de
laisser du tout l’usage des viandes salées, avoit
accoustumé de respondre fort plaisamment, que sur les
efforts et tourments du mal, il vouloit avoir a qui s’en
prendre, et que s’escriant et maudissant tantost le
cervelat, tantost la langue de boeuf et le jambon, il s’en
sentoit d’autant allegé. Mais en bon escient, comme le
bras estant haussé pour frapper, il nous deult, si le coup
ne rencontre, et qu’il aille au vent ; aussi que pour rendre
une veue plaisante, il ne faut pas qu’elle soit perdue et
escartée dans le vague de 1’air, ains qu’elle aye bute pour
la soustenir a raisonnable distance,

Ventus ut amittit vires, nisi robber mensae
Occurrant silvae spatio diffusus inani.

De mesme il semble que I’ame esbranlée et esmeue
se perde en soy-mesme, si on ne luy donne prinse : et faut
tousjours luy fournir d’object ou elle s’abutte et agisse.
Plutarque dit & propos de ceux qui s’affectionnent aux
guenons et petits chiens, que la partie amoureuse, qui est
en nous, a faute de prise legitime, plustost que de
demeurer en vain, s’en forge ainsin une faulce et frivole.
Et nous voyons que 1’ame en ses passions se pipe plustost
elle mesme, se dressant un faux subject et fantastique,
voire contre sa propre creance, que de n’agir contre

quelque chose. Ainsin emporte les bestes leur rage a
s’attaquer a la pierre et au fer, qui les a blessées, et a se
venger a belles dents sur soy mesmes du mal qu’elles
sentent,

Pannonis haud aliter post ictum saevior ursa
Cum jaculum parva Lybis amentavit habena,
Se rotat in vulnus, telumque irata receptum
Impetit, et secum fugientem circuit hastam.

Quelles causes n’inventons nous des malheurs qui
nous adviennent ? A quoy ne nous prenons nous a tort ou
a droit, pour avoir ou nous escrimer ? Ce ne sont pas ces
tresses blondes, que tu deschires, ny la blancheur de cette
poictrine, que, despite, tu bas si cruellement, qui ont
perdu d’un malheureux plomb ce frere bien aymé : prens
t’en ailleurs. Livius, parlant de 1’armée Romaine en
Espaigne apres la perte des deux freres, ses grands
capitaines : Flere omnes repente et offensare capita. C’est
un usage commun. Et le philosophe Bion, de ce Roy qui
de dueil s’arrachoit les poils, fut il pas plaisant : Cetuy-cy
pense-il que la pelade soulage le dueil ? Qui n’a veu
macher et engloutir les cartes, se gorger d’une bale de
dets, pour avoir ou se venger de la perte de son argent ?
Xerxes foita la mer de 1’Helespont, I’enforgea et luy fit
dire mille villanies, et escrivit un cartel de deffi au mont
Athos : et Cyrus amusa toute une armée plusieurs jours a
se venger de la riviere de Gyndus pour la peur qu’il avoit
eu en la passant : et Caligula ruina une tres belle maison,
pour le plaisir que sa mere y avoit eu. Le peuple disoit en
ma jeunesse qu’'un Roy de noz voysins, ayant receu de

Dieu une bastonade, jura de s’en venger : ordonnant que
de dix ans on ne le priast, ny parlast de luy, ny autant
qu’il estoit en son auctorite, qu’on ne creust en luy. Par
ou on vouloit peindre non tant la sottise que la gloire
naturelle a la nation de quoy estoit le compte. Ce sont
vices tousjours conjoincts, mais telles actions tiennent, a
la vérité, un peu plus encore d’outrecuidance que de
bestise. Augustus Cesar, ayant esté¢ battu de la tampeste
sur mer, se print a dessier le Dieu Neptunus, et en la
pompe des jeux Circenses fit oster son image du reng ou
elle estoit parmy les autres dieux, pour se venger de luy.
En quoy il est encore moins excusable que les precedens,
et moins qu’il ne fut depuis, lors qu’ayant perdu une
bataille sous Quintilius Varus en Allemaigne, il alloit de
colere et de desespoir, choquant sa teste contre la
muraille, en s’escriant : Varus, rens moy mes soldats. Car
ceux la surpassent toute follie, d’autant que I’impieté y
est joincte, qui s’en adressent a Dieu mesmes, ou a la
fortune, comme si elle avoit des oreilles subjectes a
nostre batterie, a I’exemple des Thraces qui, quand il
tonne ou esclaire, se mettent a tirer contre le ciel d’une
vengeance titanienne, pour renger Dieu a raison, a coups
de flesche. Or, comme dit cet ancien poéte chez
Plutarque, Point ne se faut courroucer aux affaires. Il ne
leur chaut de toutes nos choléres. Mais nous ne dirons
jamais assez d’injures au desteglement de nostre esprit.

Si le chef d’une place assiegée doit sortir pour parlementer

CHAP. V.

Lvcivs Marcius, Legat des Romains, en la guerre
contre Perseus, Roy de Macedoine, voulant gaigner le
temps qu’il luy falloit encore a mettre en point son
armée, sema des entregets d’accord, desquels le Roy
endormy accorda trefve pour quelques jours, fournissant
par ce moyen son ennemy d’oportunité et loisir pour
s’armer : d’ou le Roy encourut sa derniere ruine. Si est
ce, que les vieils du Senat, memoratifs des mceurs de
leurs peres, accuserent cette pratique comme ennemie de
leur stile antien : qui fut, disoient ils, combattre de vertu,
non de finesse, ni par surprinses et rencontres de nuict :
ny par fuittes apostées, et recharges inopinées
n’entreprenans guerre qu’apres |’avoir denoncée, et
souvent apres avoir assigné 1’heure et lieu de la bataille.
De cette conscience ils renvoierent & Pyrrhus son traistre
medecin, et aux Falisques leur meschant maistre
d’escole. C’estoient les formes vrayment Romaines, non
de la Grecque subtilité et astuce Punique, ou le vaincre
par force est moins glorieux que par fraude. Le tromper
peut servir pour le coup ; mais celuy seul se tient pour
surmonté, qui sgait 1’avoir esté ny par ruse ny de sort,
mais par vaillance, de troupe a troupe, en une loyalle et
juste guerre. Il appert bien par le langage de ces bonnes
gens qu’ils n’avoient encore receu cette belle sentence :

dolus an virtus quis in hoste requirat ?

Les Achaiens, dit Polybe, detestoient toute voye de
tromperie en leurs guerres, n’estimants victoire, sinon ou
les courages des ennemis sont abbatus. Eam vir sanctus et
sapiens sciet veram esse victoriam, quae salva fide et
integra dignitate parabitur, dict un autre. Vos ne velit an
me regnare hera quidve ferat fors Virtute experiamur. Au
royaume de Ternate, parmy ces nations que si a pleine
bouche nous appelons barbares, la coustume porte qu’ils
n’entreprennent guerre sans 1’avoir premierement
denoncée, y adjoustans ample declaration des moiens
qu’ils ont a y emploier : quels, combien d’hommes,
quelles munitions, quelles armes offensives et defensives.
Mais cela faict aussi, si leurs ennemis ne cedent et
viennent a accort, ils se donnent loy au pis faire et ne
pensent pouvoir estre reprochés de trahison, de finesse et
de tout moien qui sert a vaincre. Les anciens Florentins
estoient si esloignés de vouloir gaigner advantage sur
leurs ennemis par surprise, qu’ils les advertissoient un
mois avant que de mettre leur exercite aux champs par le
continuel son de la cloche qu’ils nommoient Martinella.
Quand a nous, moings superstitieux, qui tenons celuy
avoir I’honneur de la guerre, qui en a le profit, et qui
apres Lysander, disons que ou la peau du lion ne peut
suffire, il y faut coudre un lopin de celle du renard, les
plus ordinaires occasions de surprinse se tirent de cette
praticque : et n’est heure, disons nous, ou un chef doive
avoir plus ’ceil au guet, que celle des parlemens et traités
d’accord. Et pour cette cause, c’est une reigle en la
bouche de tous les hommes de guerre de nostre temps,
qu’il ne faut jamais que le gouverneur en une place
assiegée sorte luy mesmes pour parlementer. Du temps de

nos peres cela fut reproché aux seigneurs de Montmord et
de I’Assigni, deffendans Mouson contre le comte de
Nansaut. Mais aussi a ce conte, celuy-la seroit excusable,
qui sortiroit en telle fagon, que la seureté et I’advantage
demeurast de son costé : comme fit en la ville de Regge
le comte Guy de Rangon (s’il en faut croire du Bellay, car
Guicciardin dit que ce fut luy mesmes) lors que le
Seigneur de I’Escut s’en approcha pour parlementer : car
il abandonna de si peu son fort, qu’un trouble s’estant
esmeu pendant ce parlement, non seulement Monsieur de
I’Escut et sa trouppe, qui estoit approchée avec luy, se
trouva la plus foible, de fagon que Alexandre Trivulce y
fut tué, mais luy mesmes fust contrainct, pour le plus
seur, de suivre le Comte, et se jetter sur sa foy a ’abri des
coups dans la ville. Eumenes en la ville de Nora pressé
par Antigonus qui ’assiegeoit, de sortir parler a luy, et
qui apres plusieurs autres entremises alleguoit, que
c’estoit raison qu’il vint devers luy, attendu qu’il estoit le
plus grand et le plus fort, apres avoir faict cette noble
responce : Je n’estimeray jamais homme plus grand que
moy, tant que j’auray mon espée en ma puissance, n’y
consentit, qu’Antigonus ne luy eust donné Ptolomaeus
son propre nepveu ostage, comme il demandoit.

Si est-ce que encores en y a il, qui [e [ont tres bien
trouvez de [ortir fur la parole de I’allaillant. Te[moing
Henry de Vaux, chevalier Champenois, lequel eltant
alliegé dans le chalteau de Commercy par les Anglois, &
Barthelemy de Bonnes, qui commandoit au [iege, ayant
par dehors faict [apper la plus part du Chafteau, i qu’il ne
reftoit que le feu pour accabler les alliegez fous les

ruines, [omma le-dit Henry de fortir a parlementer pour
[on profict, comme il fit luy quatriefme, & [on evidente
ruyne luy ayant elt¢é monfirée a I’ceil, il s’en [entit
[ingulierement obligé a ’ennemy : a la dilcretion duquel
apres qu’il fe fut rendu & [a trouppe, le feu eftant mis a la
mine, les eftanfons de bois venus a faillir, le Chalteau fut
emporté de [ons en comble. Je me fie ayfeement a la foy
d’autruy. Mais mal-aileement le fairoy je lors que je
donnerois a juger I’avoir pluftolt faict par delelpoir &
faute de cceur que par franchile & fiance de fa loyauté.

L’heure des parlemens dangereufe

CHapr. VL.

TOvtes-fois je vis dernierement en mon voilinage de
Mullidan, que ceux qui en furent délogez a force par
noltre armée, & autres de leur party crioient comme de
trahifon, de ce que pendant les entremiles d’accord, & le
traicté fe continuant encores, on les avoit [urpris & mis en
pieces : chole qui euft eu a ’avanture apparence en un
autre [(iécle. Mais, comme je viens de dire, nos fagons
font entierement eloignées de ces reigles : & ne [e doit
attendre fiance des uns aux autres, que le dernier [eau
d’obligation n’y [oyt pallé : encore y a il lors allez affaire.
Et a toufjours efté¢ confeil hazardeux de fier a la licence
d’une armée victorieufe 1’oblervation de la foy qu’on a
donné a une ville qui vient de [e rendre par douce &
favorable compofition, & d’en lailfer [ur la chaude
I’entrée libre aux [oldats. Lucius Aemylius Regillus,

Preteur Romain, ayant perdu [on temps a ellayer de
prendre la ville de Phocees a force, pour la finguliere
prouefle des habitants a [e bien defendre, feit pache avec
eux de les recevoir pour amis du peuple Romain, & d’y
entrer comme en ville confederée : leur oftant toute
crainte d’action holftile. Mais y ayant quand & luy
introduict [on armée, pour s’y faire voir en plus de
pompe, il ne fut en [a puiflance, quelque effort qu’il y
employalt, de tenir la bride a [es gens : & veit devant [es
yeux fourrager bonne partie de la ville : les droicts de
I’avarice & de la vengeance [uppeditant ceux de fon
autorité & de la dilcipline militaire. Cleomenes difoit que,
quelque mal qu’on peut faire aux ennemis en guerre, cela
eltoit par deflus la juftice, & non fubject a icelle, tant
envers les dieux, qu’envers les hommes. Et, ayant faict
treve avec les Argiens, pour sept jours, la troisiesme nuict
apres il les alla charger tous endormis et les défict,
alleguant qu’en sa treve il n’avoit pas esté parlé des
nuicts. Mais les dieux vengerent cette perfide subtilité.
Pendant le parlement et qu’ils musoient sur leurs seurtez
la ville de Casilinum fust saisie par surprinse, et cela
pourtant aux siecles et des plus justes capitaines et de la
plus parfaicte milice Romaine. Car il n’est pas dict, que,
en temps et lieu, il ne soit permis de nous prevaloir de la
sottise de nos ennemis, comme nous faisons de leur
lascheté. Et certes la guerre a naturellement beaucoup de
privileges raisonnables au prejudice de la raison ; et icy
faut la regle : Neminem id agere ut ex alterius praedetur
inscitia. Mais je m’estonne de ’estendue que Xenophon
leur donne, et par les propos et par divers exploits de son
parfaict empereur : autheur de merveilleux poids en telles

choses, comme grand capitaine et philosophe des
premiers disciples de Socrates. Et ne consens pas a la
mesure de sa dispense, en tout et par tout. Monsieur
d’ Aubigny, assiegeant Cappoue, et apres y avoir fait une
furieuse baterie, le Seigneur Fabrice Colonne, Capitaine
de la Ville, ayant commancé a parlementer de dessus un
bastion, et ses gens faisant plus molle garde, les nostres
s’en amparerent et mirent tout en pieces. Et de plus
fresche memoire a Yvoy le Seigneur Jullian Rommero,
ayant fait ce pas de clerc de sortir pour parlementer avec
Monsieur le Connestable, trouva au retour sa place saisie.
Mais afin que nous ne nous en aillions pas sans
revanche : le marquis de Pesquaire assiegeant Genes, ou
le duc Octavian Fregose commandoit soubs nostre
protection, et I’accord entre eux ayant esté poussé si
avant, qu’on le tenoit pour fait, sur le point de la
conclusion, les Espagnols s’estans coullés dedans, en
userent comme en une victoire planiere. Et depuis, en
Ligny en Barrois, ou le Comte de Brienne commandoit,
I’Empereur I’ayant assiegé en personne, et Bertheuille,
Lieutenant du-dict Comte, estant sorty pour parler,
pendant le marché la ville se trouva saisie.

Fu il vincer sempre mai laudabil cosa,
Vincasi o per fortuna o per ingegno,

disent-ils. Mais le philosophe Chrisippus n’eust pas
esté de cet advis, et moy aussi peu : car il disoit que ceux
qui courent & I’envy, doivent bien employer toutes leurs
forces a la vistesse ; mais il ne leur est pourtant
aucunement loisible de mettre la main sur leur adversaire

pour D’arrester, ny de luy tendre la jambe pour le faire
cheoir. Et plus genereusement encore ce grand Alexandre
a Polypercon, qui lui suadoit de se servir de 1’avantage
que l’obscurité de la nuict luy donnoit pour assaillir
Darius : Point, fit-il, ce n’est pas a moy d’employer des
victoires desrobées :

malo me fortunae poeniteat, quam victoriae pudeat.
Ataque idem fugientem haud est dignatus Orodem
Sternere, nec jacta caecum dare cuspide vulnus :
Obvius, adversoque occurrit, seque viro vir
Contulit, haud furto melior, sed fortibus armis.

Que l'intention juge nos actions

Cuar. VII.

La mort, dict-on, nous acquitte de toutes nos
obligations. J’en scay qui 1’ont prins en diverse fagon.
Henry septiesme, Roy d’Angleterre, fist composition
avec Dom Philippe, fils de I’Empereur Maximilian, ou,
pour le confronter plus honorablement, pere de
I’Empereur Charles cinquiesme, que le-dict Philippe
remettoit entre ses mains le Duc de Suffole de la rose
blanche, son ennemy, lequel s’en estoit fuy et retiré au
pays bas, moyennant qu’il promettoit de n’attenter rien
sur la vie du-dict Duc : toutesfois, venant a mourir, il
commanda par son testament a son fils de le faire mourir,
soudain apres qu’il seroit decédé. Dernierement, en cette
tragedie, que le Duc d’Albe nous fit voir a Bruxelles ¢s
Comtes de Horne et d’Aiguemond, il y eust tout plein de

choses remarquables, et entre autres que le-dict Comte
d’Aiguemond, soubs la foy et asseurance duquel le
Comte de Horne s’estoit venu rendre au Duc d’Albe,
requit avec grande instance qu’on le fit mourir le
premier : affin que sa mort 1’affranchist de 1’obligation
qu’il avoit au-dict Comte de Horne. Il semble que la mort
n’ait point deschargé le premier de sa foy donnée, et que
le second en estoit quite, mesmes sans mourir. Nous ne
pouvons estre tenus au dela de nos forces et de nos
moyens. A cette cause, parce que les effects et executions
ne sont aucunement en nostre puissance, et qu’il n’y a
rien en bon escient en nostre puissance que la volonté :
en celle la se fondent par nécessité, et s’establissent
toutes les reigles du devoir de I’homme. Par ainsi le
Comte d’Aiguemond, tenant son ame et volonté endebtée
a sa promesse, bien que la puissance de 1’effectuer ne fut
pas en ses mains, estoit sans doute absous de son devoir,
quand il eust survescu le Comte de Horne. Mais le Roy
d’Angleterre, faillant a sa parolle par son intention, ne se
peut excuser pour avoir retardé jusques apres sa mort
I’execution de sa dessoyauté : non plus que le masson de
Herodote, lequel, ayant loyallement conservé durant sa
vie le secret des thresors du Roy d’Egypte son maistre,
mourant les descouvrit a ses enfans. J’ay veu plusieurs de
mon temps, convaincus par leur conscience, retenir de
I’autruy, se disposer a y satisfaire par leur testament et
apres leur deces. Ils ne font rien qui vaille, ny de prendre
terme a chose si pressante, ny de vouloir restablir une
injure avec si peu de leur ressentiment et interest. Ils
doivent du plus leur. Et d’autant qu’ils payent plus
poisamment, et incommodeement : d’autant en est leur

satisfaction plus juste et meritoire. La penitence demande
a se charger. Ceux-la font encore pis, qui reservent la
revelation de quelque haineuse volanté envers le proche a
leur derniére volonté, I’ayants cachée pendant la vie ; et
monstrent avoir peu de soin du propre honneur, irritans
I’offencé a I’encontre de leur memoire, et moins de leur
conscience, n’ayants pour le respect de la mort mesme
sceu faire mourir leur maltalent, et en estendant la vie
outre la leur. Iniques juges qui remettent a juger alors
qu’ils n’ont plus de cognoissance de cause. Je me
garderay, si je puis, que ma mort die chose, que ma vie
n’ayt premierement dit.

De [’Oisivete
CHap. VIII.

Comme nous voyons des terres oysives, si elles sont
grasses et fertilles, foisonner en cent mille sortes d’herbes
sauvages et inutiles, et que, pour les tenir en office, il les
faut assubjectir et employer a certaines semences, pour
nostre service ; et comme nous voyons que les femmes
produisent bien toutes seules, des amas et pieces de chair
informes, mais que pour faire une generation bonne et
naturelle, il les faut embesoigner d’une autre semence :
ainsin est-il des espris. Si on ne les occupe a certain sujet,
qui les bride et contreigne, ils se jettent desteiglez, par-cy
par 13, dans le vague champ des imaginations,

Sicut aquae tremulum labris ubi lumen ahenis

speakerty.com | 49


https://www.speakerty.com/

ESSAIS

Sole repercussum, aut radiantis imagine Lunae
Omnia pervolitat late loca, jamque sub auras
Erigitur, summique ferit laquearia tecti.

Et n’est folie ny réverie, qu’ils ne produisent en cette
agitation,

aegri somnia, vanae
Finguntur species.

L’ame qui n’a point de but estably, elle se perd : car,
comme on dict, c’est n’estre en aucun lieu, que d’estre
par tout.

Quisquis ubique habitat, Maxime, nusquam habitat.

Dernierement que je me retiray chez moy, deliberé
autant que je pourroy, ne me mesler d’autre chose que de
passer en repos, et a part, ce peu qui me reste de vie : il
me sembloit ne pouvoir faire plus grande faveur a mon
esprit, que de le laisser en pleine oysiveté, s’entretenir
soy mesmes, et s’arrester et rasseoir en soy : ce que
j’esperois qu’il peut meshuy faire plus aisément, devenu
avec le temps plus poisant, et plus meur. Mais je trouve,

variam semper dant otia mentem,

que au rebours, faisant le cheval eschappé, il se
donne cent fois plus d’affaire a soy mesmes, qu’il n’en
prenoit pour autruy ; et m’enfante tant de chimeres et
monstres fantasques les uns sur les autres, sans ordre, et

sans propos, que pour en contempler a mon aise ’ineptie
et ’estrangeté, j’ay commancé de les mettre en rolle,
esperant avec le temps luy en faire honte a luy mesmes.

Des Menteurs

CHapr. IX.

Il n’est homme a qui il siese si mal de se mesler de
parler de memoire. Car je n’en reconnoy quasi trasse en
moy, et ne pense qu’il y en aye au monde une autre si
monstrueuse en defaillance. J’ay toutes mes autres parties
viles et communes. Mais en cette-la je pense estre
singulier et tres-rare, et digne de gaigner par 1a nom et
reputation. Outre I’inconvenient naturel que j’en souffre--
car certes veu sa nécessité, Platon a raison de la nommer
une grande et puissante deesse-- si en mon pais on veut
dire qu’un homme n’a poinct de sens, ils disent qu’il n’a
point de memoire, et quand je me plains du defaut de la
mienne, ils me reprennent et mescroient, comme si je
m’accusois d’estre insensé. Ils ne voyent pas de chois
entre memoire et entendement. C’est bien empirer mon
marché. Mais ils me font tort, car il se voit par experience
plustost au rebours, que les memoires excellentes se
joignent volontiers aux jugemens debiles. Ils me font tort
aussi en cecy, qui ne s¢ay rien si bien faire qu’estre amy,
que les mesmes paroles qui accusent ma maladie,
representent 1’ingratitude. On se prend de mon affection a
ma memoire ; et d’un defaut naturel, on en faict un defaut
de conscience. Il a oublié, dict-on, cette priere ou cette

promesse. Il ne se souvient point de ses amys. Il ne s’est
point souvenu de dire, ou faire, ou taire cela, pour
I’amour de moy. Certes je puis aiséement oublier, mais de
mettre a nonchalloir la charge que mon amy m’a donnée,
je ne le fay pas. Qu’on se contente de ma misere, sans en
faire une espece de malice, et de la malice autant
ennemye de mon humeur. Je me console aucunement.
Premierement sur ce que c’est un mal duquel
principallement j’ay tiré la raison de corriger un mal pire
qui se fust facilement produit en moy, scavoir est
I’ambition, car c’est une deffaillance insupportable a qui
s’empesche des negotiations du monde ; que, comme
disent plusieurs pareils exemples du progres de nature,
elle a volontiers fortifié d’autres facultés en moy, a
mesure que cette-cy s’est affoiblie, et irois facilement
couchant et allanguissant mon esprit et mon jugement sur
les traces d’autruy, comme faict le monde, sans exercer
leurs propres forces, si les inventions et opinions
estrangieres m’estoient presentes par le benefice de la
memoire ; que mon parler en est plus court, car le
magasin de la memoire est volontiers plus fourny de
matiere que n’est celuy de I’invention : si elle m’eust
tenu bon, j’eusse assourdi tous mes amys de babil : les
subjects esveillans cette telle quelle faculté que j’ay de
les manier et emploier, eschauffant et attirant mes
discours. C’est pitié. Je 1’essaye par la preuve d’aucuns
de mes privez amys : & mesure que la memoire leur
fournit la chose entiere et presente, ils reculent si arriere
leur narration, et la chargent de vaines circonstances, que
si le conte est bon, ils en estouffent la bonté ; s’il ne 1’est
pas, vous estes a maudire ou I’heur de leur memoire, ou

52 | speakerty.com


https://www.speakerty.com/

LIVRE PREMIER

le malheur de leur jugement. Et c’est chose difficile de
fermer un propos et de le coupper despuis qu’on est
arroutté. Et n’est rien ou la force d’un cheval se
cognoisse plus qu’a faire un arrest rond et net. Entre les
pertinents mesmes j’en voy qui veulent et ne se peuvent
deffaire de leur course. Ce pendant qu’ils cerchent le
point de clorre le pas, ils s’en vont balivernant et trainant
comme des hommes qui deffaillent de foiblesse. Sur tout
les vieillards sont dangereux a qui la souvenance des
choses passées demeure, et ont perdu la souvenance de
leurs redites. j’ay veu des recits bien plaisants devenir
tres-ennuyeux en la bouche d’un seigneur : chascun de
I’assistance en ayant est¢é abbreuvé cent fois.
Secondement, qu’il me souvient moins des offenses
receues, ainsi que disoit cet ancien ; il me faudroit un
protocolle, comme Darius, pour n’oublier I’offence qu’il
avoit receu des Atheniens, faisoit qu’un page a tous les
coups qu’il se mettoit a table, luy vinst rechanter par trois
fois a I’oreille : Sire, souvienne vous des Atheniens : et
que les lieux et les livres que je revoy me rient tousjours
d’une fresche nouvelleté.

Ce n’est pas sans raison qu’on dit que qui ne se sent
point assez ferme de memoire, ne se doit pas mesler
d’estre menteur. Je scay bien que les grammairiens font
difference entre dire mensonge, et mentir : et disent, que
dire mensonge, c’est dire chose fauce, mais qu’on a pris
pour vraye, et que la definition du mot de mentir en
Latin, d’ou nostre Frangois est party, porte autant comme
aller contre sa conscience, et que par consequent cela ne
touche que ceux qui disent contre ce qu’ils sgavent,

desquels je parle. Or ceux cy, ou ils inventent marc et
tout, ou ils déguisent et alterent un fons veritable. Lors
qu’ils déguisent et changent, a les remettre souvent en ce
mesme conte, il est malaisé qu’ils ne se desferrent, par ce
que la chose, comme elle est, s’estant logée la premiere
dans la memoire, et s’y estant empreincte, par la voye de
la connoissance, et de la science, il est malaisé qu’elle ne
se représente a I’imagination, délogeant la fauceté, qui
n’y peut avoir le pied si ferme, ny si rassis, et que les
circonstances du premier aprentissage, se coulant a tous
coups dans l’esprit, ne facent perdre le souvenir des
pieces raportées, faulses ou abastardies. En ce qu’ils
inventent tout a faict, d’autant qu’il n’y a nulle
impression contraire, qui choque leur fauceté, ils
semblent avoir d’autant moins a craindre de se
mesconter. Toutesfois encore cecy, par ce que c’est un
corps vain, et sans prise, eschappe volontiers a la
memoire, si elle n’est bien asseurée. Dequoy j’ay souvent
veu I’experience, et plaisammant, aux despens de ceux
qui font profession de ne former autrement leur parole,
que selon qu’il sert aux affaires qu’ils negotient, et qu’il
plaist aux grands a qui ils parlent. Car ces circonstances a
quoy ils veulent asservir leur foy et leur conscience,
estans subjettes a plusieurs changements, il faut que leur
parole se diversifie quand et quand ; d’ou il advient que
de mesme chose ils disent gris tantost, tantost jaune ; a tel
homme d’une sorte, a tel d’une autre ; et si par fortune
ces hommes raportent en butin leurs instructions si
contraires, que devient cette belle art ? Outre ce
qu’imprudemment ils se desferrent eux-mesme si souvent
: car quelle mémoire leur pourroit suffire a se souvenir de

tant de diverses formes, qu’ils ont forgées a un mesme
subject ? J’ay veu plusieurs de mon temps, envier la
reputation de cette belle sorte de prudence, qui ne voyent
pas que, si la reputation y est, I’effect n’y peut estre. En
vérité le mentir est un maudit vice. Nous ne sommes
hommes, et ne nous tenons les uns aux autres que par la
parole. Si nous en connoissions 1’horreur et le poids, nous
le poursuivrions a feu plus justement que d’autres crimes.
Je trouve qu’on s’amuse ordinairement a chastier aux
enfans des erreurs innocentes tres mal a propos, et qu’on
les tourmente pour des actions temeraires qui n’ont ny
impression ny suitte. La menterie seule et, un peu au-
dessous, D’opiniastreté me semblent estre celles
desquelles on devroit a toute instance combattre la
naissance et le progrez. Elles croissent quand et eux. Et
depuis qu'on a donné ce faux train a la langue, c’est
merveille combien il est impossible de 1’en retirer. Par ou
il advient que nous voyons des honnestes hommes
d’ailleurs, y estre subjects et asservis. J’ay un bon gar¢on
de tailleur a qui je n’ouis jamais dire une vérité, non pas
quand elle s’offre pour luy servir utilement. Si, comme la
vérité, le mensonge n’avoit qu’un visage, nous serions en
meilleurs termes. Car nous prenderions pour certain
I’opposé de ce que diroit le menteur. Mais le revers de la
verit¢é a cent mille figures et un champ indefiny. Les
Pythagoriens font le bien certain et finy, le mal infiny et
incertain. Mille routtes desvoient du blanc, une y va.
Certes je ne m’asseure pas que je peusse venir a bout de
moy, & guarentir un danger evident et extresme par une
effrontée et solemne mensonge. Un ancien pere dit que
nous sommes mieux en la compagnie d’un chien cognu

quen celle d’un homme duquel le langage nous est
inconnu. Ut externus alieno non sit hominis vice. Et de
combien est le langage faux moins sociable que le
silence. Le Roy Frangois premier se vantoit d’avoir mis
au rouet par ce moyen Francisque Taverna, ambassadeur
de Francois Sforce, Duc de Milan, homme tres-fameux
en science de parlerie. Cettuy-cy avoit esté depesché pour
excuser son maistre envers sa Majesté, d’un fait de
grande consequence, qui estoit tel. Le Roy pour maintenir
tousjours quelques intelligences en Italie, d’ou il avoit
esté dernierement chassé, mesme au Duché de Milan,
avoit advisé d’y tenir pres du Duc un gentil-homme de sa
part, ambassadeur par effect, mais par apparence homme
privé, qui fit la mine d’y estre pour ses affaires
particulieres : d’autant que le Duc, qui dependoit
beaucoup plus de I’Empereur, lors principalement qu’il
estoit en traicté de mariage avec sa niepce, fille du Roy
de Dannemarc, qui est a present douairiere de Lorraine,
ne pouvoit descouvrir avoir aucune praticque et
conference avecques nous, sans son grand interest. A
cette commission se trouva propre un gentil’homme
Milanois, escuyer d’escurie chez le Roy, nommé
Merveille. Cettuy-cy despesché avecques lettres secrettes
de creance et instructions d’ambassadeur, et avecques
d’autres lettres de recommandation envers le Duc en
faveur de ses affaires particuliers pour le masque et la
montre, fut si long temps aupres du Duc, qu’il en vint
quelque resentiment a I’Empereur, qui donna cause a ce
qui s’ensuivit apres, comme nous pensons : qui fut, que
soubs couleur de quelque meurtre, voila le Duc qui luy
faict trancher la teste de belle nuict, et son procez faict en

deux jours. Messire Francisque estant venu prest d’une
longue deduction contrefaicte de cette histoire--car le
Roy s’en estoit adressé, pour demander raison, a tous les
princes de Chrestienté et au Duc mesmes--fut ouy aux
affaires du matin, et ayant estably pour le fondement de
sa cause, et dressé a cette fin, plusieurs belles apparences
du faict : que son maistre n’avoit jamais pris nostre
homme, que pour gentil-homme privé, et sien suject, qui
estoit venu faire ses affaires a Milan, et qui n’avoit jamais
vescu la soubs autre visage, desadvouant mesme avoir
sceu qu’il fut en estat de la maison du Roy, ny connu de
luy, tant s’en faut qu’il le prit pour ambassadeur ; le Roy
a son tour, le pressant de diverses objections et
demandes, et le chargeant de toutes pars, 1’accula en fin
sur le point de ’exécution faite de nuict, et comme a la
desrobée. A quoy le pauvre homme embarrassé respondit,
pour faire I’honneste, que pour le respect de sa Majesté le
Duc eust esté bien marry, que telle execution se fut faicte
de jour. Chacun peut penser, comme il fut relevé, s’estant
si lourdement couppé, et a ’endroit d’un tel nez que
celuy du Roy Francois. Le pape Jule second ayant envoyé
un ambassadeur vers le Roy d’Angleterre, pour 1’animer
contre le Roy Francois, ’ambassadeur ayant esté ouy sur
sa charge, et le Roy d’Angleterre s’estant arresté en sa
responce aux difficultez qu’il trouvoit a dresser les
preparatifs, qu’il faudroit pour combattre un Roy si
puissant, et en alleguant quelques raisons, 1’ambassadeur
repliqua mal a propos, qu’il les avoit aussi considérées de
sa part, et les avoit bien dictes au Pape. De cette parole si
esloingnée de sa proposition, qui estoit de le pousser
incontinent a la guerre, le Roy d’Angleterre print le

premier argument de ce qu’il trouva depuis par effect que
cet ambassadeur, de son intention particuliere, pendoit du
costé de France. Et en ayant adverty son maistre, ses
biens furent confisquez, et ne tint a guere qu’il n’en
perdit la vie.

Du parler prompt ou tardif
CHaP. X.

Onc ne furent a tous, toutes graces données.

Aussi voyons nous qu’au don d’eloquence, les uns
ont la facilité et la promptitude, et ce qu’on dict, le boute-
hors si aisé, qu’a chaque bout de champ ils sont prests ;
les autres plus tardifs ne parlent jamais rien qu’élabouré
et premedité. comme on donne des regles aux dames de
prendre les jeux et les exercices du corps selon
I’advantage de ce qu’elles ont le plus beau, si j’avois a
conseiller de mesmes, en ces deux divers advantages de
I’eloquence, de laquelle il semble en nostre siécle que les
prescheurs et les advocats facent principale profession, le
tardif seroit mieux prescheur, ce me semble, et [’autre
mieux advocat : par ce que la charge de celuy-la luy
donne autant qu’il luy plaist de loisir pour se preparer, et
puis sa carriere se passe d’un fil et d’une suite, sans
interruption, la ou les commoditez de [’advocat le
pressent a toute heure de se mettre en lice, et les
responces improuveues de sa partie adverse le rejettent
hors de son branle, ou il luy faut sur le champ prendre

nouveau party. Si est-ce qu’a I’entreveue du Pape
Clement et du Roy Francois a Marseille, il advint tout au
rebours, que Monsieur Poyet, homme toute sa vie nourry
au barreau, en grande reputation, ayant charge de faire la
harangue au Pape, et I’ayant de longue main pourpensée,
voire, a ce qu’on dict, apportée de Paris toute preste, le
jour mesme qu’elle devoit estre prononcée, le Pape se
craignant qu’on luy tint propos, qui peut offencer les
ambassadeurs des autres princes, qui estoient autour de
luy, manda au Roy I’argument qui luy sembloit estre le
plus propre au temps et au lieu, mais de fortune tout autre
que celuy sur lequel monsieur Poyet s’estoit travaillé : de
facon que sa harangue demeuroit inutile, et luy en falloit
promptement refaire un autre. Mais, s’en sentant
incapable, il fallut que Monsieur le Cardinal du Bellay en
print la charge. La part de I’Advocat est plus dificile que
celle du Prescheur, et nous trouvons pourtant, ce m’est
advis, plus de passables Advocats que Prescheurs, au
moins en France.

Il semble que ce soit plus le propre de l’esprit,
d’avoir son operation prompte et soudaine, et plus le
propre du jugement de I’avoir lente et posée. Mais qui
demeure du tout muet, s’il n’a loisir de se preparer, et
celuy aussi a qui le loisir ne donne advantage de mieux
dire, ils sont en pareil degré d’estrangeté. On recite de
Severus Cassius qu’il disoit mieux sans y avoir pensé ;
qu’il devoit plus a la fortune qu’a sa diligence ; qu’il luy
venoit a profit d’estre troublé en parlant, et que ses
adversaires craignoyent de le picquer, de peur que la
colere ne luy fit redoubler son eloquence. Je cognois, par

experience, cette condition de nature, qui ne peut
soustenir une vehemente premeditation et laborieuse. Si
elle ne va gayement et librement, elle ne va rien qui
vaille. Nous disons d’aucuns ouvrages qu’ils puent
I’huyle et la lampe, pour certaine aspreté et rudesse que le
travail imprime en ceux ou il a grande part. Mais, outre
cela, la solicitude de bien faire, et cette contention de
I’ame trop bandée et trop tendue & son entreprise, la met
au rouet, la rompt, et I’empesche, ainsi qu’il advient a
I’eau qui, par force de se presser de sa violence et
abondance, ne peut trouver issue en un goulet ouvert. En
cette condition de nature, de quoy je parle, il y a quant et
quant aussi cela, qu’elle demande a estre non pas
esbranlée et piquée par ces passions fortes, comme la
colere de Cassius (car ce mouvement seroit trop aspre),
elle veut estre non pas secouée, mais solicitée ; elle veut
estre eschaufée et reveillée par les occasions estrangeres,
presentes et fortuites. Si elle va toute seule, elle ne fait
que trainer et languir. L’agitation est sa vie et sa grace. Je
ne me tiens pas bien en ma possession et disposition. Le
hasard y a plus de droict que moy. L’occasion, la
compaignie, le branle mesme de ma voix, tire plus de
mon esprit, que je n’y trouve lors que je le sonde et
employe a part moy. Ainsi les paroles en valent mieux
que les escripts, s’il y peut avoir chois ou il n’y a point de
pris. Ceci m’advient aussi : que je ne me trouve pas ou je
me cherche ; et me trouve plus par rencontre que par
I’inquisition de mon jugement. J’aurai eslancé quelque
subtilité en escrivant. (J’enten bien : mornée pour un
autre, affilée pour moy. Laissons toutes ces honnestetez.
Cela se dit par chacun selon sa force) ; je 1’ay si bien

perdue que je ne scay ce que j’ay voulu dire : et I’a
I’estranger descouverte par fois avant moy. Si je portoy le
rasoir par tout ou cela m’advient, je me desferoy tout. Le
rencontre m’en offrira le jour quelque autre fois plus
apparent que celuy du midy : et me fera estonner de mon
hesitation.

Des Prognostications

Cuap. XI.

Qvant aux oracles, il est certain que bonne piece
avant la venue de Jesus-Christ, ils avoyent commencé a
perdre leur credit : car nous voyons que Cicero se met en
peine de trouver la cause de leur defaillance ; et ces mots
sont a luy : Cur isto modo jam oracula Delphis non
eduntur non modo nostra aetate sed jamdiu, ut modo nihil
possit esse contempsius. Mais quant aux autres
prognostiques, qui se tiroyent de 1’anatomie des bestes
aux sacrifices, ausquels Platon attribue en partie la
constitution naturele des membres internes d’icelles, du
trepignement des poulets, du vol des oyseaux, aves
quasdam rerum augurandarum causa natas esse putamus,
des foudres, du tournoiement des rivieres, multa cernunt
aruspices, multa augures provident, multa oraculis
declarantur, multa vaticinationibus, multa somniis, multa
portentis, et autres sur lesquels I’ancienneté appuioit la
plus part des entreprinses, tant publiques que privées,
nostre religion les a abolies. Et encore qu’il reste entre
nous quelques moyens de divination €s astres, €s esprits,

és figures du corps, és songes, et ailleurs,--notable
exemple de la forgenée curiosité de nostre nature,
s’amusant a preoccuper les choses futures, comme si elle
n’avoit pas assez affaire a digerer les presentes :

cur hanc tibi rector Olympi

Sollicitis visum mortalibus addere curam,
Noscant venturas ut dira per omina clades.

Sit subitum quodcunque paras, sit caeca futuri
Mens hominum fati, liceat sperare timenti ;

Ne utile quidem est scire quid futurum sit. Miserum
est enim nihil proficientem angi, —si est-ce qu’elle est de
beaucoup moindre auctorité. Voyla pourquoy 1’exemple
de Frangois Marquis de Sallusse m’a semblé remarcable.
Car, lieutenant du Roy Frangois en son armée de la les
monts, infiniment favorisé de nostre cour, et obligé au
Roy du Marquisat mesmes, qui avoit esté confisqué de
son frere, au reste ne se presentant occasion de le faire,
son affection mesme y contredisant, se laissa si fort
espouvanter (comme il a est¢ adveré¢) aux belles
prognostications qu’on faisoit lors courir de tous costez a
I’advantage de I’Empereur Charles cinquiesme, et a
nostre des-advantage, mesmes en Italie, ou ces folles
propheties avoyent trouvé tant de place, qu’a Rome fut
baillé grande somme d’argent au change, pour cette
opinion de nostre ruine, qu’apres s’estre souvent condolu
a ses privez, des maux qu’il voyoit inevitablement
preparez & la couronne de France, et aux amis qu’il y
avoit, se revolta et changea de party : a son grand
dommage pourtant, quelque constellation qu’il y eut.

Mais il s’y conduisit en homme combattu de diverses
passions. Car ayant et villes et forces en sa main, ’armée
ennemye soubs Antoine de Leve a trois pas de luy, et
nous sans soubscon de son faict, il estoit en luy de faire
pis qu’il ne fist. Car, pour sa trahison, nous ne perdismes
ny homme ny ville que Fossan : encore apres 1’avoir long
temps contestée.

Prudens futuri temporis exitum
Caliginosa nocte premit Deus,
Ridétque si mortalis ultra

Fas trepidat.

1lle potens sui

Laetusque deget, cui licet in diem
Dixisse, vixi, cras vel atra

Nube polum pater occupato

Vel sole puro.

Laetus in praesens animus, quod ultra est,
Oderit curare.

Et ceux qui croyent ce mot au contraire, le croyent a
tort : Ista sic reciprocantur, ut et, si divinatio sit, dii sint ;
et, si dii sint, sit divinatio. Beaucoup plus sagement
Pacuvius : Nam istis qui linguam avium intelligunt,
Plusque ex alieno jecore sapiunt, quam ex suo, Magis
audiendum quam auscultandum censeo. Cette tant
celebrée art de diviner des Toscans nasquit ainsi. Un
laboureur, percant de son coultre profondement la terre,
en veid sourdre Tages, demi-dieu d’un visage enfantin,
mais de senile prudence. Chacun y accourut, et furent ses
paroles et science recucillie et conservée a plusieurs
siecles, contenant les principes et moyens de cette art.

Naissance conforme a son progrez. J’aymerois bien
mieux regler mes affaires par le sort des dez que par ces
songes. Et de vray en toutes republiques on a tousjours
laissé bonne part d’authorité au sort. Platon en la police
qu’il forge a discretion luy attribue la decision de
plusieurs effects d’importance, et veut entre autres choses
que les mariages se facent par sort entre les bons ; et
donne si grand poids a cette election fortuite que les
enfans qui en naissent, il ordonne qu’ils soyent nourris au
pais : ceux qui naissent des mauvais en soyent mis hors :
toutesfois si quelqu’un de ces bannis venoit par cas
d’adventure & montrer en croissant quelque bonne
esperance de soy, qu’on le puisse rapeler, et exiler aussi
celuy d’entre les retenus qui montrera peu d’esperance de
son adolescence. J’en voy qui estudient et glosent leurs
Almanachs, et nous en alleguent 1’authorité aux choses
qui se passent. A tant dire, il faut qu’ils dient et la vérité
et le mensonge : Quis est enim qui totum diem jaculans
non aliquando conlineet. Je ne les estime de rien mieux,
pour les voir tomber en quelque rencontre : ce seroit plus
de certitude, s’il y avoit regle et verité a mentir tousjours.
joint que personne ne tient registre de leurs mescontes,
d’autant qu’ils sont ordinaires et infinis ; et fait on valoir
leurs divinations de ce qu’elles sont rares, incroiables et
prodigieuses. Ainsi respondit Diagoras qui fut surnommé
I’Athée, estant en la Samothrace, a celuy qui en luy
montrant au temple force voeuz et tableaux de ceux qui
avoyent eschapé le naufrage, luy dict : Et bien, vous qui
pensez que les dieux mettent a nonchaloir les choses
humaines, que dittes vous de tant d’hommes sauvez par
leur grace ? Il se fait ainsi, respondit-il : ceux-la ne sont

pas peints qui sont demeurez noyez, en bien plus grand
nombre. Cicero dit que le seul Xenophanes Colophonius
entre tous les philosophes qui ont advoué les dieux, a
essayé desraciner toute sorte de divination. D’autant est-il
moins de merveille si nous avons veu par fois a leur
dommage aucunes de noz ames principesques s’arrester a
ces vanitez. Je voudrois bien avoir reconnu de mes yeux
ces deux merveilles : du livre de Joachim, abbé calabrois,
qui predisoit tous les papes futurs, leurs noms et formes ;
et celuy de Leon ’Empereur, qui predisoit les empereurs
et patriarches de Grece. Cecy ay-je reconnu de mes yeux,
qu’és confusions publiques les hommes estonnez de leur
fortune se vont rejettant comme a toute superstition, a
rechercher au ciel les causes et menaces ancienes de leur
malheur. Et y sont si estrangement heureux de mon
temps, qu’ils m’ont persuad¢é, qu’ainsi que c’est un
amusement d’esperits aiguz et oisifs, ceux qui sont duicts
a ceste subtilité, de les replier et desnouer, seroyent en
tous escrits capables de trouver tout ce qu’ils y
demandent. Mais sur tout leur preste beau jeu le parler
obscur, ambigu et fantastique du jargon prophetique,
auquel leurs autheurs ne donnent aucun sens clair, afin
que la posterité y en puisse appliquer de tel qu’il luy
plaira. Le demon de Socrates estoit a 1’advanture certaine
impulsion de volonté, qui se présentoit a luy, sans
attendre le conseil de son discours. En une ame bien
espurée, comme la sienne, et preparée par continuel
exercice de sagesse et de vertu, il est vray semblable que
ces inclinations, quoy que temeraires et indigestes,
estoyent tousjours importantes et dignes d’estre suyvies.
Chacun sent en soy quelque image de telles agitations

d’une opinion prompte, véhemente et fortuite. C’est a
moy de leur donner quelque authorité, qui en donne si
peu a nostre prudence. Et en ay eu de pareillement foibles
en raison et violentes en persuasion : ou en dissuasion,
qui estoient plus ordinaires en Socrates, ausquelles je me
laissay emporter si utilement et heureusement qu’elles
pourroyent estre jugées tenir quelque chose d’inspiration
divine.

De la Constance

CHap. X1I.

La Loy de la resolution et de la constance ne porte
pas que nous ne nous devions couvrir, autant qu’il est en
nostre puissance, des maux et inconveniens qui nous
menassent, ny par consequent d’avoir peur qu’ils nous
surpreignent. Au rebours, tous moyens honnestes de se
garentir des maux sont non seulement permis, mais
louables. Et le jeu de la constance se joue principalement
a porter patiemment les inconveniens, ou il n’y a point de
remede. De maniere qu’il n’y a soupplesse de corps, ny
mouvement aux armes de main, que nous trouvions
mauvais, s’il sert a nous garantir du coup qu’on nous rue.
Plusieurs nations tres belliqueuses se servoyent en leurs
faits d’armes de la fuite pour advantage principal et
montroyent le dos a I’ennemy plus dangereusement que
leur visage. Les Turcs en retiennent quelque chose. Et
Socrates en Platon, se moquant de Lachez qui avoit defini
la fortitude : se tenir ferme en son reng contre les

ennemys : Quoy, feit-il, seroit-ce donq lascheté de les
battre en leur faisant place ? Et luy allegue Homere qui
loue en Aeneas la science de fuir. Et parce que Lachez, se
r’advisant, advoue cet usage aux Scythes, et enfin
generalement aux gens de cheval, il luy allegue encore
I’exemple des gens de pied Lacedemoniens, nation sur
toutes duitte a combattre de pied ferme, qui en la journée
de Platées, ne pouvant ouvrir la phalange Persienne,
s’adviserent de s’escarter et sier arriere, pour par
I’opinion de leur fuitte faire rompre et dissoudre cette
masse en les poursuivant. Par ou ils se donnerent la
victoire. Touchant les Scythes on dict d’eux, quand
Darius alla pour les subjuguer, qu’il manda a leur Roy
force reproches pour le voir tousjours reculant devant luy
et gauchissant la meslée. A quoy Indathyrsez, car ainsi se
nommoit-il, fit responce que ce n’estoit pour avoir peur
ny de luy ny d’homme vivant, mais que c’estoit la fagon
de marcher de sa nation, n’ayant ny terre cultivée, ny
ville, ny maison a deffendre, et a craindre que I’ennemy
en peust faire profit. Mais s’il avoit si grand faim d’y
mordre, qu’il approchast pour voir le lieu de leurs
anciennes sepultures, et que la il trouveroit a qui parler.
Toutes-fois aux canonades, depuis qu’on leur est planté
en bute, comme les occasions de la guerre portent
souvent, il est messeant de s’esbranler pour la menasse
du coup : d’autant que pour sa violence et vitesse nous le
tenons inevitable. Et en y a meint un, qui pour avoir ou
haussé la main, ou baiss¢ la teste, en a pour le moins
appresté a rire a ses compagnons. Si est-ce qu’au voyage
que I’Empereur Charles cinquiesme fit contre nous en
Provence, le Marquis de Guast estant allé¢ recognoistre la

Ville d’Arle, et s’estant jetté hors du couvert d’un moulin
a vent, a la faveur duquel il s’estoit approché, fut
apperceu par les Seigneurs de Bonneval et Seneschal
d’Agenois, qui se promenoient sus le theatre aux arenes.
Lesquels, l’ayant monstré au Seigneur de Villier,
Commissaire de I’artillerie, il braqua si a propos une
colouvrine, que sans ce que le-dict Marquis, voyant
mettre le feu, se lanca a quartier, il fut tenu qu’il en avoit
dans le corps. Et de mesmes quelques années auparavant,
Laurens de Médicis, Duc d’Urbin, pere de la Royne,
mere du Roy, assiegeant Mondolphe, place d’Italie, aux
terres qu’on nomme du Vicariat, voyant mettre le feu a
une piece qui le regardoit, bien luy servit de faire la cane.
Car autrement le coup, qui ne luy rasa que le dessus de la
teste, luy donnoit sans doute dans I’estomach. Pour en
dire le vray, je ne croy pas que ces mouvemens se fissent
avecques discours : car quel jugement pouvez vous faire
de la mire haute ou basse en chose si soudaine ? Et est
bien plus aisé a croire, que la fortune favorisa leur
frayeur, et que ce seroit moyen un’ autre fois aussi bien
pour se jetter dans le coup, que pour I’éviter. Je ne me
puis deffendre, si le bruit esclattant d’une harquebusade
vient & me frapper les oreilles a I’improuveu, en lieu ou je
ne le deusse pas attendre, que je n’en tressaille : ce que
j’ay veu encores advenir a d’autres qui valent mieux que
moy. Ny n’entendent les Stoiciens que 1’ame de leur sage
puisse resister aux premieres visions et fantaisies qui luy
surviennent : ains comme a une subjection naturelle
consentent qu’il cede au grand bruit du ciel, ou d’une
ruine, pour exemple, jusques a la palleur et contraction.
Ainsin aux autres passions pourveu que son opinion

demeure sauve et enti¢re et que 1’assiette de son discours
n’en souffre atteinte ny alteration quelconque et qu’il ne
preste nul consentement a son effroi et souffrance. De
celuy qui n’est pas sage il en va de mesmes en la
premiere partie, mais tout autrement en la seconde. Car
I’impression des passions ne demeure pas en luy
superficielle, ains va penetrant jusques au siege de sa
raison, I’infectant et la corrompant. Il juge selon icelles et
s’y conforme. Voyez bien disertement et plainement
I’estat du sage Stoique Mens immota manet, lachrimae
volvuntur inanes. Le sage Peripateticien ne s’exempte pas
des perturbations, mais il les modere.

Ceremonie de I’Entreveue des Roys

CHap. XIII.

Il n’est subject si vain, qui ne merite un rang en cette
rapsodie. A nos regles communes, ce seroit une notable
discourtoisie, et a I’endroit d’un pareil et plus a I’endroict
d’un grand, de faillir a vous trouver chez vous, quand il
vous auroit adverty d’y devoir venir. Voire, adjoustoit la
Royne de Naverre Marguerite a ce propos, que c’estoit
incivilit¢ & un Gentil-homme de partir de sa maison,
comme il se faict le plus souvent, pour aller au devant de
celuy qui le vient trouver, pour grand qu’il soit : et qu’il
est plus respectueux et civil de I’attendre, pour le
recevoir, ne fust que de peur de faillir sa route ; et qu’il
suffit de I’accompagner a son partement. Pour moy
j’oublie souvent I'un et 1’autre de ces vains offices,

comme je retranche en ma maison toute ceremonie.
Quelqu’un s’en offence : qu’y ferois-je ? Il vaut mieux
que je I’offence pour une fois, que a moy tous les jours :
ce seroit une subjection continuelle. A quoy faire fuyt-on
la servitude des cours, si on I’en traine jusques en sa
taniere.

C’est aussi une reigle commune en toutes
assemblées, qu’il touche aux moindres de se trouver les
premiers a 1’assignation, d’autant qu’il est mieux deu aux
plus apparans de se faire attendre. Toutes-fois a
I’entreveue qui se dressa du Pape Clement et du Roy
Frangois a Marseille, le Roy y ayant ordonné les apprets
necessaires, s’esloigna de la ville, et donna loisir au Pape
de deux ou trois jours pour son entrée et
refreschissement, avant qu’il le vint trouver. Et de
mesmes a l’entrée aussi du Pape et de I’Empereur a
Bouloigne, I’Empereur donna moyen au Pape d’y estre le
premier, et y survint apres luy. C’est, disent-ils, une
ceremonie ordinaire aux abouchemens de tels Princes,
que le plus grand soit avant les autres au lieu assigné,
voyre avant celuy chez qui se faict I’assemblée ; et le
prennent de ce biais, que c’est, affin que cette apparence
tesmoigne, que c’est le plus grand que les moindres vont
trouver, et le recherchent, non pas luy eux. Non
seulement chasque pais, mais chasque cité¢ a sa civilité
particuliére, et chaque vacation. J’y ay esté assez
soigneusement dressé en mon enfance et ay vescu en
assez bonne compaignie, pour n’ignorer pas les loix de la
nostre francgoise ; et en tiendrois eschole. J’aime a les
ensuivre, mais non pas si couardement que ma vie en

demeure contraincte. Elles ont quelques formes penibles,
lesquelles pourveu qu’on oublie par discretion, non par
erreur, on n’en a pas moins de grace. J’ay veu souvent
des hommes incivils par trop de civilité, et importuns de
courtoisie. C’est au demeurant une tres utile science que
la science de I’entregent. Elle est, comme la grace et la
beauté, conciliatrice des premiers abords de la societé et
familiarité ; et par consequent nous ouvre la porte a nous
instruire par les exemples d’autruy, et a exploiter et
produire nostre exemple, s’il a quelque chose
d’instruisant et communicable.

Que le Goust des Biens et des Maux Depend en Bonne Partie
de I’Opinion que Nous en Avons

CHapr. XIV.

Les hommes (dit une sentence Grecque ancienne)
sont tourmentez par les opinions qu’ils ont des choses,
non par les choses mesmes. Il y auroit un grand poinct
gaigné pour le soulagement de nostre miserable condition
humaine, qui pourroit establir cette proposition vraye tout
par tout. Car si les maux n’ont entrée en nous que par
nostre jugement, il semble qu’il soit en nostre pouvoir de
les mespriser ou contourner a bien. Si les choses se
rendent & nostre mercy, pourquoy n’en chevirons nous,
ou ne les accommoderons nous a nostre advantage ? Si ce
que nous appellons mal et tourment n’est ny mal ny
tourment de soy, ains seulement que nostre fantasie luy
donne cette qualité, il est en nous de la changer. Et en

ayant le choix, si nul ne nous force, nous sommes
estrangement fols de nous bander pour le party qui nous
est le plus ennuyeux, et de donner aux maladies, a
I’indigence et au mespris un aigre et mauvais goust, si
nous le leur pouvons donner bon, et si la fortune
fournissant simplement de matiere c’est a nous de luy
donner la forme. Or que ce que nous appellons mal ne le
soit pas de soy, ou au moins, tel qu’il soit, qu’il depende
de nous de luy donner autre saveur, et autre visage, car
tout revient a un, voyons s’il se peut maintenir. Si I’estre
originel de ces choses que nous craignons, avoit credit de
se loger en nous de son authorité, il logeroit pareil et
semblable en tous : car les hommes sont tous d’une
espece, et sauf le plus et le moins, se trouvent garnis de
pareils outils et instrumens pour concevoir et juger. Mais
la diversité des opinions que nous avons de ces choses la
montre clerement qu’elles n’entrent en nous que par
composition : tel a I’adventure les loge chez soy en leur
vray estre, mais mille autres leur donnent un estre
nouveau et contraire chez eux. Nous tenons la mort, la
pauvreté et la douleur pour nos principales parties. Or
cette mort que les uns appellent des choses horribles la
plus horrible, qui ne scait que d’autres la nomment
I’unique port des tourmens de ceste vie ? le souverain
bien de nature ? seul appuy de nostre liberté ? et
commune et prompte recepte a tous maux ? Et comme les
uns l’attendent tremblans et effrayez, d’autres Ia
supportent plus aysement que la vie. Celuy-la se plaint de
sa facilité :

Mors, utinam pavidos vita subducere nolles,

72 | speakerty.com


https://www.speakerty.com/

LIVRE PREMIER

Sed virtus te sola daret.

Or laissons ces glorieux courages : Theodorus
respondit & Lysimachus menacant de le tuer : Tu feras un
grand coup d’arriver a la force d’une cantharide. La plus
part des philosophes se treuvent avoir ou prevenu par
dessein ou hasté et secouru leur mort. Combien voit-on
de personnes populaires, conduictes a la mort, et non a
une mort simple, mais meslée de honte et quelque fois de
griefs tourmens, y apporter une telle asseurance, qui par
opiniatreté, qui par simplesse naturelle, qu’on n’y
appercoit rien de changé de leur estat ordinaire
establissans leurs affaires domestiques, se recommandans
a leurs amis, chantans, preschans et entretenans le
peuple : voire y meslans quelque-fois des mots pour rire,
et beuvans a leurs cognoissans, aussi bien que Socrates.
Un qu’on menoit au gibet, disoit que ce ne fut pas par
telle rue, car il y avoit danger qu’un marchant luy fist
mettre la main sur le collet, a cause d’un vieux debte. Un
autre disoit au bourreau qu’il ne le touchast pas a la
gorge, de peur de le faire tressaillir de rire, tant il estoit
chatouilleux. L’autre respondit a son confesseur, qui luy
promettoit qu’il soupperoit ce jour la avec nostre
Seigneur : Allez vous y en, vous, car de ma part je jeusne.
Un autre, ayant demandé a boire, et le bourreau ayant beu
le premier, dict ne vouloir boire apres luy, de peur de
prendre la verolle. Chacun a ouy faire le conte du Picard,
auquel, estant a 1’eschelle, on presenta une garse, et que
(comme nostre justice permet quelque fois) s’il la vouloit
espouser, on luy sauveroit la vie : luy, I’ayant un peu
contemplée, et appergeu qu’elle boitoit : Attache,

speakerty.com | 73


https://www.speakerty.com/

ESSAIS

Attache, dit il, elle cloche. Et on dict de mesmes qu’en
Dannemarc un homme condamné a avoir la teste
tranchée, estant sur I’eschaffaut, comme on luy presenta
une pareille condition, la refusa, par ce que la fille qu’on
luy offrit avoit les joues avallées et le nez trop pointu. Un
valet a Thoulouse, accusé d’heresie, pour toute raison de
sa creance se rapportoit a celle de son maistre, jeune
escholier prisonnier avec luy ; et ayma mieux mourir, que
se laisser persuader que son maistre peust faillir. Nous
lisons de ceux de la ville d’Arras, lors que le Roy Loys
unziesme la print, qu’il s’en trouva bon nombre parmy le
peuple qui se laisserent pendre, plustost que de dire :
Vive le roy. Au Royaume de Narsinque, encores
aujourd’huy les femmes de leurs prestres sont vives
ensevelies avec leurs maris morts. Toutes autres femmes
sont brilées vives non constamment seulement, mais
gaiement aux funerailles de leurs maris. Et quand on
brule le corps de leur Roy trespassé, toutes ses femmes et
concubines, ses mignons et toute sorte d’officiers et
serviteurs qui font un peuple, accourent si allegrement a
ce feu pour s’y jetter quand et leur maistre, qu’ils
semblent tenir a honneur d’estre compaignons de son
trespas. Et de ces viles ames de bouffons il s’en est
trouvé qui n’ont voulu abandonner leur gaudisserie en la
mort mesme. Celuy a qui le bourreau donnoit le branle
s’escria : Vogue la gallée, qui estoit son refrain ordinaire.
Et I’autre qu’on avoit couché sur le point de rendre sa vie
le long du foier sur une paillasse, a qui le médecin
demandant ou le mal le tenoit : Entre le banc et le feu,
respondit il. Et le prestre, pour luy donner I’extreme
onction, cherchant ses pieds, qu’il avoit reserrez et

contraints par la maladie : Vous les trouverez, dit-il, au
bout de mes jambes. A ’homme qui 1’exhortoit de se
recommander a Dieu : Qui y va ? demanda-il ; et I’autre
respondant : Ce sera tantost vous mesmes, s’il luy plait ;
--Y fusse-je bien demain au soir, replica-il.--
Recommandez vous seulement & luy, suivit I’autre, vous
y serez bien tost.--Il vaut donc mieux, adjousta-il, que je
luy porte mes recommandations moy-mesmes. Pendant
nos dernieres guerres de Milan et tant de prises et
récousses, le peuple, impatient de si divers changemens
de fortune, print telle resolution a la mort, que j’ay ouy
dire a mon pere, qu’il y veist tenir conte de bien vingt et
cinqg maistres de maison, qui s’estoient deffaits eux
mesmes en une sepmaine. Accident approchant a celuy de
la ville des Xantiens, lesquels, assiegez par Brutus, se
precipiterent pesle mesle hommes, femmes, et enfans a
un si furieux appetit de mourir, qu’on ne fait rien pour
fuir la mort, que ceux-cy ne fissent pour fuir la vie : en
maniere qu’a peine peut Brutus en sauver un bien petit
nombre. Toute opinion est assez forte pour se faire
espouser au pris de la vie. Le premier article de ce beau
serment que la Grece jura et maintint en la guerre
Medoise, ce fut que chacun changeroit plustost la mort a
la vie, que les loix Persiennes aux leurs. Combien void-
on de monde, en la guerre des Turcs et des Grecs,
accepter plustost la mort tres-aspre que de se
descirconcire pour se babtiser ? Exemple de quoy nulle
sorte de religion n’est incapable. Les Roys de Castille
ayants banni de leurs terres les Juifs, le Roy Jehan de
Portugal leur vendit & huit escus pour teste la retraicte
aux siennes, en condiction que dans certain jour ils

auroient a les vuider : et luy, promettoit leur fournir de
vaisseaux a les trajecter en Afrique. Le jour venu, lequel
passé il estoit dict que ceux qui n’auroient obei
demeureroient esclaves, les vaisseaux leur furent fournis
escharcement et ceux qui s’y embarquerent, rudement et
villainement traittez par les passagers, qui, outre
plusieurs autres indignitez, les amuserent sur mer, tantost
avant, tantost arriere, jusques a ce qu’ils eussent
consommé leurs victuailles et fussent contreints d’en
acheter d’eux si cherement et si longuement qu’ils furent
randus a bord apres avoir esté du tout mis en chemise. La
nouvelle de cette inhumanité rapportée a ceux qui
estoient en terre, la plus part se resolurent a la servitude :
aucuns firent contenance de changer de religion.
Emmanuel, venu a la couronne, les meit premierement en
liberté : et, changeant d’advis depuis, leur donna temps
de vuider ses pais, assignant trois ports a leur passage. Il
esperoit, dit I’evesque Osorius, le meilleur historien Latin
de noz siecles, que la faveur de la liberté, qu’il leur avoit
rendue, aiant failli de les convertir au Christianisme, la
difficulte de se commettre comme leurs compaignons a la
volerie des mariniers, d’abandonner un pais ou ils
estoient habituez avec grandes richesses, pour s’aller
jetter en region incognue et estrangere, les y rameineroit.
Mais, se voyant decheu de son esperance, et eux tous
deliberez au passage, il retrancha deux des ports qu’il
leur avoit promis, affin que la longueur et incommodité
du traject en ravisast aucuns : ou pour les amonceller tous
a un lieu, pour une plus grande commodité de I’execution
qu’il avoit destinée. Ce fut qu’il ordonna qu’on arrachast
d’entre les mains des peres et des meres tous les enfans

au dessous de quatorze ans, pour les transporter hors de
leur veue et conversation, en lieu ou ils fussent instruits a
nostre religion. Ils disent que cet effect produisit un
horrible spectacle : la naturelle affection d’entre les peres
et les enfans et de plus le zele a leur ancienne creance,
combattant a I’encontre de cette violente ordonnance. Il y
fut veu communement des peres et meres se deffaisant
eux mesmes : et, d’'un plus rude exemple encore,
precipitant par amour et compassion leurs jeunes enfans
dans des puits pour fuir a la loy. Au demeurant, le terme
qu’il leur avoit prefix expiré, par faute de moiens, ils se
remirent en servitude. Quelques-uns se firent Chrestiens :
de la foi desquels, ou de leur race, encores aujourd’huy
cent ans apres peu de Portugois s’asseurent, quoy que la
coustume et la longueur du temps soient bien plus fortes
conseilleres que toute autre contreinte. Quoties non modo
ductores nostri, dit Cicero, sed universi etiam exercitus
ad non dubiam mortem concurrerunt. J’ay veu quelqu’un
de mes intimes amis courre la mort & force, d’une vraye
affection, et enracinée en son cueur par divers visages de
discours, que je ne luy sceu rabatre, et a la premiere qui
s’offrit coiffée d’un lustre d’honneur s’y precipiter hors
de toute apparence, d’une faim aspre et ardente.

Nous avons plusieurs exemples en nostre temps de
ceux, jusques aux enfans, qui, de crainte de quelque
legiere incommodité, se sont donnez a la mort. Et a ce
propos, que ne craindrons nous, dict un ancien, si nous
craignons ce que la couardise mesme a choisi pour sa
retraite ? D’enfiler icy un grand rolle de ceux de tous
sexes et conditions et de toutes sectes €s siecles plus

heureux, qui ont ou attendu la mort constamment, ou
recherchée volontairement, et recherchée non seulement
pour fuir les maux de cette vie, mais aucuns pour fuir
simplement la satiet¢é de vivre, et d’autres pour
I’esperance d’une meilleure condition ailleurs, je n’auroy
jamais faict. Et en est le nombre si infiny, qu’a la verité
j’auroy meilleur marché de mettre en compte ceux qui
I’ont crainte. Cecy seulement. Pyrrho le Philosophe, se
trouvant un jour de grande tourmente dans un batteau,
montroit & ceux qu’il voyoit les plus effrayez autour de
luy, et les encourageoit par I’exemple d’un pourceau, qui
y estoit, nullement soucieux de cet orage. Oserons-nous
donc dire que cet avantage de la raison, dequoy nous
faisons tant de feste, et pour le respect duquel nous nous
tenons maistres et empereurs du reste des creatures, ait
esté mis en nous pour nostre tourment ? A quoy faire la
cognoissance des choses, si nous en perdons le repos et la
tranquillité, ou nous serions sans cela, et si elle nous rend
de pire condition que le pourceau de Pyrrho ?
L’intelligence qui nous a esté donnée pour nostre plus
grand bien, ’employerons nous a nostre ruine, combatans
le dessein de nature, et 'universel ordre des choses, qui
porte que chacun use de ses utils et moyens pour sa
commodité ? Bien, me dira 1’on, vostre regle serve a la
mort, mais que direz vous de I’indigence ? Que direz
vous encor de la douleur, que Aristippus, Hieronymus et
la plupart des sages ont estimé le dernier mal ; et ceux qui
le nioient de parole, le confessoient par effect ?
Possidonius estant extremement tourmenté d’une maladie
aigue et douloureuse, Pompeius le fut voir, et s’excusa
d’avoir prins heure si importune pour 1’ouyr deviser de la

Philosophie : Ja a Dieu ne plaise, luy dit Possidonius, que
la douleur gaigne tant sur moy, qu’elle m’empesche d’en
discourir et d’en parler’ et se jetta sur ce mesme propos
du mespris de la douleur. Mais cependant elle jouoit son
rolle et le pressoit incessamment. A quoy il s’escrioit : Tu
as beau faire, douleur, si ne diray-je pas que tu sois mal.
Ce conte qu’ils font tant valoir, que porte-il pour le
mespris de la douleur ? Il ne debat que du mot, et
cependant si ces pointures ne 1’esmeuvent, pourquoy en
rompt-il son propos ? Pourquoy pense-il faire beaucoup
de ne I’appeller pas mal ? Icy tout ne consiste pas en
I’imagination. Nous opinons du reste, c’est icy la certaine
science, qui joue son rolle. Nos sens mesme en sont
juges,

Qui nisi sunt veri, ratio quoque falsa sit omnis.

Ferons nous a croire a nostre peau que les coups
d’estriviere la chatouillent ? Et a nostre go ? ut que 1’aloé
soit du vin de graves ? Le pourceau de Pyrrho est icy de
nostre escot. Il est bien sans effroy a la mort, mais si on le
bat, il crie et se tourmente. Forcerons nous la generale
habitude de nature, qui se voit en tout ce qui est vivant
sous ciel, de trembler sous la douleur ? Les arbres
mesmes semblent gemir aux offences qu’on leur faict. La
mort ne se sent que par le discours, d’autant que c’est le
mouvement d’un instant :

Aut fuit, aut veniet, nihil est praesentis in illa,
Morsque minus poenae quam mora mortis habet.

Mille bestes, mille hommes sont plustost mors que
menassés. Et a la verité ce que nous disons craindre
principalement en la mort, c’est la douleur, son avant-
coureuse coustumiere. Toutesfois s’il en faut croire un
saint pere : « Malam mortem non facit, nisi quod sequitur
mortem. » Et je diroy encores plus vraysemblablement
que ny ce qui va devant, ny ce qui vient apres, n’est des
appartenances de la mort. Nous nous excusons
faussement. Et je trouve par experience que c’est plus
tost I’impatience de 1’imagination de la mort qui nous
rend impatiens de la douleur, et que nous la sentons
doublement grieve de ce qu’elle nous menace de mourir.
Mais la raison accusant nostre lascheté de craindre chose
si soudaine, si inevitable, si insensible, nous prenons cet
autre pretexte plus excusable. Tous les maux qui n’ont
autre danger que du mal, nous les disons sans danger ;
celuy des dents ou de la goutte, pour grief qu’il soit,
d’autant qu’il n’est pas homicide, qui le met en conte de
maladie ? Or bien presupposons le, qu’en la mort nous
regardons principalement la douleur. Comme aussi la
pauvreté n’a rien a craindre que cela, qu’elle nous jette
entre ses bras, par la soif, la faim, le froid, le chaud, les
veilles, qu’elle nous fait souffrir. Ainsi n’ayons affaire
qu’a la douleur. Je leur donne que ce soit le pire accident
de nostre estre, et volontiers : car je suis ’homme du
monde qui luy veux autant de mal, et qui la fuis autant,
pour jusques a présent n’avoir pas eu, Dieu mercy, grand
commerce avec elle. Mais il est en nous, si non de
I’aneantir, au moins de ’amoindrir par la patience, et
quand bien le corps s’en esmouveroit, de maintenir ce
neantmoins I’ame et la raison en bonne trampe. Et s’il ne

I’estoit, qui auroit mis en credit parmy nous la vertu, la
vaillance, la force, la magnanimité et la resolution ? Ou
joueroyent elles leur rolle, s’il n’y a plus de douleur a
deffier :

avida est periculi virtus.

S’il ne faut coucher sur la dure, soustenir armé de
toutes pieces la chaleur du midy, se paistre d’un cheval et
d’un asne, se voir detailler en pieces, et arracher une balle
d’entre les os, se souffrir recoudre, cauterizer et sonder,
par ou s’acquerra 1’advantage que nous voulons avoir sur
le vulgaire ? C’est bien loing de fuir le mal et la douleur,
ce que disent les Sages, que des actions égallement
bonnes, celle-1a est plus souhaitable a faire, ou il y a plus
de peine : Non enim hilaritate, nec lascivia, nec risu, aut
joco comite levitatis, sed saepe etiam tristes firmitate et
constantia sunt beati. Et a cette cause il a esté impossible
de persuader a nos peres que les conquestes faites par
vive force, au hazard de la guerre, ne fussent plus
advantageuses, que celles qu’on faict en toute seureté par
pratiques et menées :

Laetius est, quoties magno sibi constat honestum.

D’avantage, cela doit nous consoler : que
naturellement, si la douleur est violente, elle est courte ;
si elle est longue, elle est legiere, si gravis brevis, si
longus levis. Tu ne la sentiras guiere long temps, si tu la
sens trop ; elle mettra fin a soy, ou a toy : 1’'un et I’autre
revient 2 un. Si tu ne la portes, elle t’emportera.

Memineris maximos morte finiri ; parvos multa habere
intervalla requietis ; mediocrium nos esse dominos : ut si
tolerabiles sint feramus, sin minus, e vita, quum ea non
placeat, tanquam e theatro exeamus. Ce qui nous fait
souffrir avec tant d’impatience la douleur, c’est de n’estre
pas accoustumez de prendre nostre principal
contentement en 1’ame, de ne nous attendre point assez a
elle, qui est seule et souveraine maistresse de nostre
condition et conduite. Le corps n’a, sauf le plus et le
moins, qu’un train et qu’un pli. Elle est variable en toute
sorte de formes, et renge a soy, et a son estat, quel qu’il
soit, les sentiments du corps et tous autres accidents.
Pourtant la faut-il estudier et enquerir, et esveiller en elle
ses ressors tout-puissants. Il n’y a raison, ny prescription,
ny force, qui puisse contre son inclination et son chois.
De tant de milliers de biais qu’elle a en sa disposition,
donnons-luy en un propre a nostre repos et conservation,
nous voila non couvers seulemant de toute offence mais
gratifiez mesmes et flattez, si bon luy semble, des
offences et des maux. Elle faict son profit de tout
indifferemment. L’erreur, les songes, luy servent
utilement, comme une loyale matiere & nous mettre a
garant et en contentement. Il est aisé a voir que ce qui
aiguise en nous la douleur et la volupté, ¢’est la pointe de
nostre esprit. Les bestes, qui le tiennent sous boucle,
laissent aux corps leurs sentiments, libres et naifs, et par
consequent uns, a peu pres en chaque espece, comme
nous voions par la semblable application de leurs
mouvements. Si nous ne troublions pas en noz membres
la jurisdiction qui leur appartient en cela, il est a croire
que nous en serions mieux, et que nature leur a donné un

juste et moderé temperament envers la volupté et envers
la douleur. Et ne peut faillir d’estre juste, estant esgal et
commun. Mais puis que nous nous sommes emancipez de
ses regles, pour nous abandonner a la vagabonde liberté
de nos fantasies, au moins aydons nous a les plier du
costé le plus aggreable. Platon craint nostre engagement
aspre a la douleur et a la volupté, d’autant qu’il oblige et
attache par trop 1’ame au corps. Moy plustost au rebours,
d’autant qu’il I’en desprent et descloue. Tout ainsi que
I’ennemy se rend plus aigre a nostre fuite, aussi
s’enorgueillit la douleur a nous voir trembler soubs elle.
Elle se rendra de bien meilleure composition a qui luy
fera teste. Il se faut opposer et bander contre. En nous
acculant et tirant arriere, nous appellons a nous et attirons
la ruine qui nous menasse. Comme le corps est plus
ferme a la charge en le roidissant, aussi est I’ame. Mais
venons aux exemples, qui sont proprement du gibier des
gens foibles de reins, comme moy, ou nous trouverons
qu’il va de la douleur, comme des pierres qui prennent
couleur ou plus haute ou plus morne selon la feuille ou
I’on les couche, et qu’elle ne tient qu’autant de place en
nous que nous luy en faisons. Tantum doluerunt, dict
Saint Augustin, quantum doloribus se inseruerunt. Nous
sentons plus un coup de rasoir du Chirurgien, que dix
coups d’espée en la chaleur du combat. Les douleurs de
I’enfantement par les medecins et par Dieu mesme
estimées grandes, et que nous passons avec tant de
ceremonies, il y a des nations entieres qui n’en font nul
conte. Je laisse a part les femmes Lacedemonienes ; mais
aux Souisses, parmy nos gens de pied, quel changement y
trouvez vous ? Sinon que trottant apres leurs maris, vous

leur voyez aujourd’hui porter au col I’enfant, qu’elles
avoyent hier au ventre. Et ces Egyptiennes contrefaictes,
ramassées d’entre nous, vont, elles mesmes, laver les
leurs, qui viennent de naistre, et prennent leur baing en la
plus prochaine riviere. Outre tant de garces qui desrobent
tous les jours leurs enfans tant en la generation qu’en la
conception, cette honneste femme de Sabinus, patricien
romain, pour l’interest d’autruy supporta le travail de
I’enfantement de deux jumeaux, seule, sans assistance, et
sans voix et gemissement. Un simple garconnet de
Lacedemone, ayant desrobé un renard (car ils craignoient
encore plus la honte de leur sottise au larrecin que nous
ne craignons sa peine) et ’ayant mis sous sa cape, endura
plustost qu’il luy eut rongé le ventre, que de se découvrir.
Et un autre donnant de 1’encens a un sacrifice, le charbon
luy estant tombé dans la manche, se laissa brusler jusques
a I’os, pour ne troubler le mystere. Et s’en est veu un
grand nombre pour le seul essay de vertu, suivant leur
institution, qui ont souffert en 1’aage de sept ans d’estre
foetez jusques a la mort, sans alterer leur visage. Et
Cicero les a veuz se battre a trouppes : de poings, de
pieds et de Nunquam naturam mos vinceret : est enim ea
semper invicta ; sed nos umbris, deliciis, otio, languore,
desidia animum infecimus ; opinionibus maloque more
delinitum mollivimus. Chacun sgait I’histoire de Scevola
qui, s’estant coulé dans le camp ennemy pour en tuer le
chef et ayant failli d’attaincte, pour reprendre son effect
d’une plus estrange invention et descharger sa patrie,
confessa a Porsenna, qui estoit le Roy qu’il vouloit tuer,
non seulement son desseing, mais adjousta qu’il y avoit
en son camp un grand nombre de Romains complices de

son entreprise tels que luy. Et pour montrer quel il estoit,
s’estant faict apporter un brasier, veit et souffrit griller et
rostir son bras, jusques a ce que I’ennemy mesme en
ayant horreur commanda oster le brasier. Quoy, celuy qui
ne daigna interrompre la lecture de son livre pendant
qu’on l’incisoit ? Et celuy qui s’obstina a se mocquer et a
rire a ’envy des maux qu’on luy faisoit : de fagon que la
cruauté irritée des bourreaux qui le tenoyent, et toutes les
inventions des tourmens redoublez les uns sur les autres
luy donnerent gaigné. Mais c’estoit un philosophe.
Quoy ? un gladiateur de Caesar endura tousjours riant
qu’on luy sondat et detaillat ses playes. Quis mediocris
gladiator ingemuit ; quis vultum mutavit unquam ? Quis
non modo stetit, verum etiam decubuit turpiter ? Quis
cum decubuisset, ferrum recipere jussus, collum contraxit
? Meslons y les femmes. Qui n’a ouy parler a Paris de
celle qui se fit escorcher pour seulement en acquerir le
teint plus frais d’une nouvelle peau ? Il y en a qui se sont
fait arracher des dents vives et saines pour en former la
voix plus molle et plus grasse, ou pour les ranger en
meilleur ordre. Combien d’exemples du mespris de la
douleur avons nous en ce genre ? Que ne peuvent elles ?
Que craignent elles ? pour peu qu’il y ait d’agencement a
esperer en leur beauté :

Vellere queis cura est albos a stirpe capillos,
Et faciem dempta pelle referre novam.

J’en ay veu engloutir du sable, de la cendre, et se
travailler a poinct nommé de ruiner leur estomac, pour
acquerir les pasles couleurs. Pour faire un corps bien

speakerty.com | 85


https://www.speakerty.com/

ESSAIS

espaignolé quelle geine ne souffrent elles, guindées et
sanglées, a tout de grosses coches sur les costez, jusques
a la chair vive ? Ouy quelques fois a en mourir. Il est
ordinaire a beaucoup de nations de nostre temps de se
blesser a escient, pour donner foy a leur parole ; et nostre
Roy en recite des notables exemples de ce qu’il en a veu
en Poloigne et en 1’endroit de luy mesmes. Mais, outre ce
que je scay en avoir esté imité en France par aucuns, j’ay
veu une fille, pour tesmoigner 1’ardeur de ses promesses,
et aussi sa constance, se donner du poingon qu’elle
portoit en son poil, quatre ou cinq bons coups dans le
bras, qui luy faisoient craquetter la peau, et la saignoient
bien en bon escient. Les Turcs se font des grandes
escarres pour leurs dames ; et, affin que la marque y
demeure, ils portent soudain du feu sur la playe et I’y
tiennent un temps incroyable, pour arrester le sang et
former la cicatrice. Gens qui I’ont veu, I’ont escrit et me
I’ont juré. Mais pour dix aspres, il se trouve tous les jours
entre eux qui se donnera une bien profonde taillade dans
le bras ou dans les cuisses. Je suis bien ayse que les
tesmoins nous sont plus a main, ot nous en avons plus
affaire : car la Chrestienté nous en fournit a suffisance.
Et, apres I’exemple de nostre sainct guide, il y en a eu
force qui par devotion ont voulu porter la croix. Nous
apprenons par tesmoing tres-digne de foy, que le Roy
Saint Loys porta la here jusques a ce que, sur sa
vieillesse, son confesseur 1’en dispensa, et que, tous les
vendredis, il se faisoit battre les espaules par son prestre
de cinq chainettes de fer, que pour cet effet il portoit
tousjours dans une boite. Guillaume, nostre dernier duc
de Guyenne, pere de cette Alienor, qui transmit ce Duché

aux maisons de France et d’Angleterre, porta, les dix ou
douze derniers ans de sa vie, continuellement, un corps
de cuirasse, soubs un habit de religieux, par penitence.
Foulques, Comte d’Anjou, alla jusques en Jerusalem,
pour la se faire foeter a deux de ses valets, la corde au
col, devant le Sepulchre de nostre Seigneur. Mais ne voit-
on encore tous les jours le Vendredy Saint en divers lieux
un grand nombre d’hommes et femmes se battre jusques
a se déchirer la chair et percer jusques aux os ? Cela ay-je
veu souvent et sans enchantement : et, disoit-on (car ils
vont masquez) qu’il y en avoit, qui pour de I’argent
entreprenoient en cela de garantir la religion d’autruy, par
un mespris de la douleur d’autant plus grand, que plus
peuvent les éguillons de la devotion que de 1’avarice.
Quintus Maximus enterra son fils consulaire, Marcus
Cato le sien preteur designé ; et Lucius Paulus les siens
deux en peu de jours, d’un visage rassis et ne portant
aulcun tesmoignage de deuil. Je disois en mes jours de
quelqu’un en gossant, qu’il avoit chou¢ la divine justice :
car la mort violente de trois grands enfans luy ayant esté
envoyée en un jour pour un aspre coup de verge, comme
il est a croire : peu s’en fallut qu’il ne la print a
gratification. Et j’en ay perdu, mais en nourrice, deux ou
trois, sinon sans regret, au moins sans fascherie. Si n’est
il guere accident qui touche plus au vif les hommes. Je
voy assez d’autres communes occasions d’affliction, qu’a
peine sentiroy-je, si elles me venoyent, et en ay mesprisé
quand elles me sont venues, de celles ausquelles le
monde donne une si atroce figure, que je n’oserois m’en
vanter au peuple sans rougir. Ex quo intelligitur non in
natura, sed in opinione esse aegritudinem. L’opinion est

une puissante partie, hardie, et sans mesure. Qui
rechercha jamais de telle faim la seurté et le repos,
qu’Alexandre et Caesar ont faict l’inquictude et les
difficultez. Terez, le Pere de Sitalcez, souloit dire que
quand il ne faisoit point la guerre, il luy estoit adviz qu’il
n’y avoit point difference entre luy et son pallefrenier.
Caton consul, pour s’asseurer d’aucunes villes en
Espaigne ayant seulement interdit aux habitans d’icelles
de porter les armes, grand nombre se tuerent : ferox gens
nullam vitam rati sine armis esse. Combien en scavons
nous qui ont fuy la douceur d’une vie tranquille, en leurs
maisons, parmi leurs cognoissans, pour suivre 1’horreur
des desers inhabitables ; et qui se sont jettez a 1’abjection,
vilité, et mespris du monde, et s’y sont pleuz jusques a
I’affectation. Le cardinal Borromé qui mourut
dernierement & Milan, au milieu de la desbauche, a quoy
le convioit et sa noblesse, et ses grandes richesses, et I’air
de I’Italie, et sa jeunesse, se maintint en une forme de vie
si austere, que la mesme robe qui luy servoit en esté, luy
servoit en hyver ; n’avoit pour son coucher que la paille ;
et les heures qui luy restoyent des occupations de sa
charge, il les passoit estudiant continuellement, planté sur
ses genouz, ayant un peu d’eau et de pain a costé de son
livre, qui estoit toute la provision de ses repas, et tout le
temps qu’il y employoit. J’en s¢ay qui a leur escient ont
tiré et proffit et avancement du cocuage, dequoy le seul
nom effraye tant de gens. Si la veue n’est le plus
necessaire de nos sens, il est au moins le plus plaisant ;
mais et les plus plaisants et utiles de nos membres
semblent estre ceux qui servent a nous engendrer :
toutesfois assez de gens les ont pris en hayne mortelle,

pour cela seulement qu’ils estoyent trop aymables, et les
ont rejettez a cause de leur pris et valeur. Autant en opina
des yeux celuy qui se les creva. La plus commune et la
plus saine part des hommes tient a grand heur
I’abondance des enfans ; moy et quelques autres a pareil
heur le defaut. Et quand on demande a Thales pourquoy il
ne se marie point, il respond qu’il n’ayme point a laisser
lignée de soy. Que nostre opinion donne pris aus choses,
il se void par celles en grand nombre ausquelles nous ne
regardons pas seulement pour les estimer, ains a nous ; et
ne considerons ny leurs qualités ny leurs utilitez, mais
seulement nostre coust a les recouvrer : comme si ¢’estoit
quelque piece de leur substance ; et appelons valeur en
elles non ce qu’elles apportent, mais ce que nous y
apportons. Sur quoy je m’advise que nous sommes
grands mesnagers de nostre mise. Selon qu’elle poise,
elle sert de ce mesmes qu’elle poise. Nostre opinion ne la
laisse jamais courir a faux fret. L’achat donne titre au
diamant, et la difficulté a la vertu, et la douleur a la
devotion, et I’aspreté a la medecine. Tel, pour arriver a la
pauvreté, jetta ses escuz en cette mesme mer, que tant
d’autres fouillent de toutes pars pour y pescher des
richesses. Epicurus dict que I’estre riche n’est pas
soulagement, mais changement d’affaires. De vray, ce
n’est pas la disette, c’est plustost ’abondance qui
produict ’avarice. Je veux dire mon experience autour de
ce subject. J’ay vescu en trois sortes de condition, depuis
estre sorty de I’enfance. Le premier temps, qui a duré
pres de vingt années, je le passay, n’ayant autres moyens
que fortuites, et despendant de 1’ordonnance et secours
d’autruy, sans estat certain et sans prescription. Ma

despence se faisoit d’autant plus allegrement et avec
moins de soing, qu’elle estoit toute en la temerité de la
fortune. Je ne fu jamais mieux. Il ne m’est oncques
advenu de trouver la bour¢e de mes amis close : m’estant
enjoint au dela de toute autre necessité la necessité de ne
faillir au terme que j’avoy prins a m’acquiter. Lequel ils
m’ont mille fois alongé, voyant 1’effort que je me faisoy
pour leur satisfaire : en maniere que j’en rendoy une
loyauté mesnagere et aucunement piperesse. Je sens
naturellement quelque volupté a payer, comme si je
deschargeois mes espaules d’un ennuyeux poix, et de
cette image de servitude ; aussi qu’il y a quelque
contentement qui me chatouille a faire une action juste, et
contenter autruy. J excepte les payements ou il faut venir
a marchander et conter, car si je ne trouve a qui en
commettre la charge, je les esloingne honteusement et
injuricusement tant que je puis, de peur de cette
altercation, a laquelle et mon humeur et ma forme de
parler est du tout incompatible. Il n’est rien que je haisse
comme a marchander. C’est un pur commerce de
trichoterie et d’impudence : apres une heure de debat et
de barquignage, I'un et ’autre abandonne sa parolle et
ses sermens pour cing sous d’amandement. Et si
empruntois avec desadventage : car n’ayant point le ceeur
de requérir en presence, j’en renvoyois le hazard sur le
papier, qui ne faict guiere d’effort, et qui preste
grandement la main au refuser. Je me remettois de la
conduitte de mon besoing plus gayement aux astres, et
plus librement, que je n’ay faict depuis a ma providence
et 2 mon sens. La plus part des mesnagers estiment
horrible de vivre ainsin en incertitude, et ne s’advisent

pas, premierement que la plus part du monde vit ainsi.
Combien d’honnestes hommes ont rejetté tout leur
certain a I’abandon, et le font tous les jours, pour cercher
le vent de la faveur des Roys et de la fortune ? Caesar
s’endebta d’un million d’or outre son wvaillant pour
devenir Caesar. Et combien de marchans commencent
leur trafique par la vente de leur metairie, qu’ils envoyent
aux Indes

Tot per impotentia freta ?

En une si grande siccité de devotion, nous avons
mille et mille colleges qui la passent commodeement,
attendant tous les jours de la liberalité du ciel, ce qu’il
faut a leur disner. Secondement, ils ne s’advisent pas que
cette certitude sur laquelle ils se fondent n’est guiere
moins incertaine et hazardeuse que le hazard mesme. Je
voy d’aussi pres la misere, au dela de deux mille escuz de
rente, que si elle estoit tout contre moy. Car, outre ce que
que le sort a dequoy ouvrir cent breches a la pauvreté au
travers de nos richesses, n’y ayant souvent nul moyen
entre la supreme et infime fortune : Fortuna vitrea est ;
tunc cum splendet frangitur : et envoyer cul sur pointe
toutes nos deffences et levées, je trouve que par diverses
causes l’indigence se voit autant ordinairement logée
chez ceux qui ont des biens que chez ceux qui n’en ont
point : et qu’a I’avanture est elle aucunement moins
incommode, quand elle est seule, que quand elle se
rencontre en compaignie des richesses. Elles viennent
plus de I’ordre que de la recepte : Faber est suae quisque
fortunae. Et me semble plus miserable un riche malaisé,

necessiteux, affaireux, que celuy qui est simplement
pauvre. In divitiis inopes, quod genus egestatis
gravissimum est. Les plus grands princes et plus riches
sont par pauvreté et disette poussez ordinairement a
I’extreme necessité. Car en est-il de plus extreme que
d’en devenir tyrans et injustes usurpateurs des biens de
leurs subjects ? Ma seconde forme, ¢’a esté d’avoir de
I’argent. A quoy m’estant prins, j’en fis bien tost des
reserves notables selon ma condition : n’estimant que ce
fut avoir, sinon autant qu’on possede outre sa despense
ordinaire, ny qu’on se puisse fier du bien qui est encore
en esperance de recepte, pour claire qu’elle soit. Car
quoy, disoy-je, si j’estois surpris d’un tel, ou d’un tel
accident ? Et, a la suite de ces vaines et vitieuses
imaginations, j’allois, faisant I’ingenieux a prouvoir par
cette superflue reserve a tous inconveniens : et s¢avois
encore respondre a celuy qui m’alleguoit que le nombre
des inconveniens estoit trop infiny, que si ce n’estoit a
tous, c’estoit & aucuns et plusieurs. Cela ne se passoit pas
sans penible sollicitude. J’en faisoy un secret : et moy,
qui ose tant dire de moy, ne parloy de mon argent qu’en
mensonge, comme font les autres, qui s’appauvrissent
riches, s’enrichissent pauvres, et dispensent leur
conscience de jamais tesmoigner sincerement de ce qu’ils
ont : Ridicule et honteuse prudence. Allois-je en voyage,
il ne me sembloit estre jamais suffisamment prouveu. Et
plus je m’estois chargé de monnoye, plus aussi je
m’estois chargé de crainte : tantost de la seurté des
chemins, tantost de la fidelité de ceux qui conduisoient
mon bagage : duquel, comme d’autres que je cognoys, je
ne m’asseurois jamais assez si je ne I’avois devant mes

yeux. Laissoy-je ma boyte chez moy, combien de
soubgons et pensements espineux, et, qui pis est,
incommunicables. J’avois tousjours 1’esprit de ce costé.
Tout compté, il y a plus de peine & garder I’argent qu’a
I’acquerir. Si je n’en faisois du tout tant que j’en dis, au
moins il me coustoit & m’empescher de le faire. De
commodité, j’en tirois peu ou rien : pour avoir plus de
moyen de despence, elle ne m’en poisoit pas moins. Car,
comme disoit Bion, autant se fache le chevelu comme le
chauve, qu’on luy arrache le poil : et depuis que vous
estes accoustumeé et avez planté vostre fantasie sur certain
monceau, il n’est plus a vostre service : vous n’oseriez
I’escorner. C’est un bastiment qui, comme il vous
semble, crollera tout, si vous y touchez. Il faut que la
necessité vous prenne a la gorge pour I’entamer. Et au
paravant j’engageois mes hardes, et vendois un cheval
avec bien moins de contrainte, et moins envys, que lors je
ne faisois bresche a cette bourge favorie, que je tenois a
part. Mais le danger estoit, que mal ayséement peut-on
establir bornes certaines a ce desir (elles sont difficiles a
trouver és choses qu’on croit bonnes) et arrester un
poinct a ’espargne. On va tousjours grossissant cet amas
et I’augmentant d’un nombre a autre, jusques a se priver
vilainement de la jouyssance de ses propres biens, et
I’establir toute en la garde, et a n’en user point. Selon
cette espece d’usage, ce sont les plus riches gens de
monoie, ceux qui ont charge de la garde des portes et
murs d’une bonne ville. Tout homme pecunieux est
avaritieux a mon gré. Platon renge ainsi les biens
corporels ou humains : la santé, la beauté, la force, la
richesse. Et la richesse, dict-il, n’est pas aveugle, mais

tres clairvoyante, quand elle est illuminée par la
prudence. Dionisius le fils, eust sur ce propos bonne
grace. On ’advertit que 1’'un de ses Syracusains avoit
caché dans terre un thresor. Il luy manda de le luy
apporter, ce qu’il fit, s’en réservant a la desrobbée
quelque partie, avec laquelle il s’en alla en une autre
ville, ou, ayant perdu cet appetit de thesaurizer, il se mit a
vivre plus liberallement. Ce qu’entendant Dionysius luy
fit rendre le demeurant de son thresor, disant que puis
qu’il avoit appris a en sgavoir user, il le luy rendoit
volontiers. Je fus quelques années en ce point. Je ne s¢ay
quel bon daemon m’en jetta hors tres-utilement, comme
le Siracusain, et m’envoya toute cette conserve a
I’abandon, le plaisir de certain voyage de grande
despence, ayant mis au pied cette sotte imagination. Par
ou je suis retombé a une tierce sorte de vie (je dis ce que
j’en sens) certes plus plaisante beaucoup et plus reiglée :
c’est que je faits courir ma despence quand et ma
recepte ; tantost I’'une devance, tantost I’autre : mais c’est
de peu qu’elles s’abandonnent. Je vis du jour a la journée,
et me contente d’avoir dequoy suffire aux besoings
presens et ordinaires ; aux extraordinaires toutes les
provisions du monde n’y sgauroyent baster. Et est follie
de s’attendre que fortune elle mesmes nous arme jamais
suffisamment contre soy. C’est de nos armes qu’il la faut
combattre. Les fortuites nous trahiront au bon du faict. Si
j’amasse, ce n’est que pour l’esperance de quelque
voisine emploite : non pour acheter des terres de quoy je
n’ai que faire, mais pour acheter du plaisir. Non esse
cupidum pecunia est, non esse emacem vectigal est. Je
n’ay ny guere peur que bien me faille, ny nul desir qu’il

m’augmente : Divitiarum fructus est in copia, copiam
declarat satietas. Et me gratifie singulierement que cette
correction me soit arrivée en un aage naturellement
enclin a I’avarice, et que je me vois desfaict de cette
maladie si commune aux vieux, et la plus ridicule de
toutes les humaines folies. Feraulez, qui avoit passé par
les deux fortunes, et trouvé que I’accroist de chevance
n’estoit pas accroist d’appetit au boire, manger, dormir et
embrasser sa femme ; et qui d’autre part santoit poiser sur
ses espaules I’importunité de 1’oeconomie, ainsi qu’elle
faict 2 moi : delibera de contenter un jeune homme
pauvre, son fidele amy, abboyant apres les richesses, et
luy fit present de toutes les siennes, grandes et
excessives, et de celles encore qu’il estoit en train
d’accumuler tous les jours par la liberalit¢ de Cyrus son
bon maistre, et par la guerre : moyennant qu’il prinst la
charge de I’entretenir et nourrir honnestement comme son
hoste et son amy. Ils vescurent ainsi depuis tres
heureusement, et esgalement contents du changement de
leur condition. Voyla un tour que j’imiterois de grand
courage. Et loue grandement la fortune d’un vieil prelat,
que je voy s’estre si purement demis de sa bourse, de sa
recepte, et de sa mise, tantost a un serviteur choisi,
tantost a un autre, qu’il a coulé un long espace d’années,
autant ignorant cette sorte d’affaires de son mesnage
comme un estranger. La fiance de la bonté d’autruy est un
non leger tesmoignage de la bonté propre : partant la
favorise Dieu volontiers. Et, pour son regard, je ne voy
point d’ordre de maison, ny plus dignement, ny plus
constamment conduit que le sien. Heureux qui ait réglé a
si juste mesure son besoin, que ses richesses y puissent

suffire sans son soing et empeschement, et sans que leur
dispensation ou assemblage interrompe d’autres
occupations qu’il suit, plus sortables, tranquilles, et selon
son cceur. L’aisance donc et I’indigence despendent de
I’opinion d’un chacun ; et non plus la richesse, que la
gloire, que la santé, n’ont qu’autant de beauté¢ et de
plaisir, que leur en preste celuy qui les possede. Chascun
est bien ou mal selon qu’il s’en trouve. Non de qui on le
croid, mais qui le croid de soy, est content. Et en cela seul
la creance se donne essence et verité. La fortune ne nous
fait ny bien ny mal ; elle nous en offre seulement la
matiere et la semence, laquelle nostre ame, plus puissante
qu’elle, tourne et applique comme il luy plait, seule cause
et maistresse de sa condition heureuse ou malheureuse.
Les accessions externes prennent saveur et couleur de
I’interne constitution, comme les accoustremens nous
eschauffent, non de leur chaleur, mais de la nostre,
laquelle ils sont propres a couver et nourrir ; qui en
abrieroit un corps froit, il en tireroit mesme service pour
la froideur : ainsi se conserve la neige et la glace. Certes
tout en la maniere qu’a un faineant 1’estude sert de
tourment, a un yvrongne 1’abstinence du vin ; la frugalité
est supplice au luxurieux, et I’exercice geine a un homme
délicat et oisif : ainsi est-il du reste. Les choses ne sont
pas si douloreuses, ny difficiles d’elles mesmes : mais
nostre foiblesse et lascheté les fait telles. Pour juger des
choses grandes et haultes, il faut un’ame de mesme,
autrement nous leur attribuons le vice qui est le nostre.
Un aviron droit semble courbe en ’eau. Il n’importe pas
seulement qu’on voye la chose, mais comment on la
voye. Or sus, pourquoy de tant de discours, qui

persuadent diversement les hommes de mespriser la mort,
et de porter la douleur, n’en trouvons nous quelcun qui
face pour nous ? Et de tant d’especes d’imaginations, qui
I’ont persuadé a autruy, que chacun n’en applique il a soy
une le plus selon son humeur ? S’il ne peut digerer la
drogue forte et abstersive, pour desraciner le mal, au
moins qu’il la preigne lenitive, pour le soulager. Opinio
est quaedam effeminata ac levis, nec in dolore magis,
quam eadem in voluptate : qua, cum liquescimus
fluimusque mollitia, apis aculeum sine clamore ferre non
possumus. Totum in eo est, ut tibi imperes. Au
demeurant, on n’eschappe pas a la philosophie, pour faire
valoir outre mesure 1’aspreté des douleurs et I’humaine
foiblesse. Car on la contraint de se rejetter a ces
invincibles repliques : s’il est mauvais de vivre en
necessité, au moins de vivre en necessité, il n’est aucune
necessité. Nul n’est mal long temps qu’a sa faute. Qui n’a
le cceur de souffrir ny la mort ny la vie, qui ne veut ny
resister ny fuir, que luy feroit-on ?

On Est Puny pour S opiniastrer a une Place sans Raison

CHAP. X V.

La vaillance a ses limites, comme les autres vertus :
lesquels franchis on se trouve dans le train du vice ; en
maniere que par chez elle on se peut rendre a la temerité,
obstination et folie, qui n’en scait bien les bornes
malaiseez en verité a choisir sur leurs confins. De cette
consideration est née la coustume, que nous avons aux

guerres, de punir, voire de mort, ceux qui s’opiniastrent a
defendre une place, qui par les reigles militaires ne peut
estre soustenue. Autrement, soubs I’esperance de
I’impunité il n’y auroit pouillier, qui n’arrestast une
armée. Monsieur le Connestable de Mommorency au
siege de Pavie, ayant est¢ commis pour passer le Tesin, et
se loger aux fauxbourgs Saint Antoine, estant empesché
d’une tour au bout du pont, qui s’opiniastra jusques a se
faire battre, feist pendre tout ce qui estoit dedans. Et
encore depuis, accompaignant Monsieur le Dauphin au
voyage dela les monts, ayant pris par force le chasteau de
Villane, et tout ce qui estoit dedans ayant est¢ mis en
pieces par la furie des soldats, hormis le Capitaine et
I’enseigne, il les fit pendre et estrangler, pour cette
mesme raison : comme fit aussi le Capitaine Martin du
Bellay, lors gouverneur de Turin en cette mesme contrée,
le capitaine de Saint Bony, le reste de ses gens ayant esté
massacré a la prinse de la place. Mais, d’autant que le
jugement de la valeur et foiblesse du lieu se prend par
I’estimation et contrepois des forces qui 1’assaillent, car
tel s’opiniatreroit justement contre deux couleuvrines, qui
feroit I’enragé d’attendre trente canons ; ou se met encore
en conte la grandeur du prince conquerant, sa reputation,
le respect qu’on luy doit, il y a danger qu’on presse un
peu la balance de ce costé la. Et en advient par ces
mesmes termes, que tels ont si grande opinion d’eux et de
leurs moiens, que, ne leur semblant point raisonnables
qu’il y ait rien digne de leur faire teste, passent le
cousteau par tout, ou ils trouvent resistance, autant que
fortune leur dure : comm’ il se voit par les formes de
sommation et deffi, que les princes d’Orient et leurs

successeurs, qui sont encores, ont en usage, fiere,
hautaine et pleine d’'un commandement barbaresque. Et
au quartier par ou les Portugalois escornerent les Indes,
ils trouverent des estasts avec cette loy universelle et
inviolable, que tout ennemy vaincu du Roy en presence,
ou de son Lieutenant, est hors de composition de rangon
et de mercy. Ainsi sur tout il se faut garder, qui peut, de
tomber entre les mains d’un Juge ennemy, victorieux et
armé.

De la Punition de la Couardise

CHapr. XVL

I’ovy autrefois tenir a un Prince et tres-grand
Capitaine, que pour lascheté de cceur un soldat ne pouvoit
estre condamné a mort : luy estant, a table, fait recit du
procez du Seigneur de Vervins, qui fut condamné a mort
pour avoir rendu Boulogne. A la vérité c’est raison qu’on
face grande difference entre les fautes qui viennent de
nostre foiblesse, et celles qui viennent de nostre malice.
Car en celles icy nous nous sommes bandez a nostre
escient contre les reigles de la raison, que nature a
empreintes en nous ; et en celles 13, il semble que nous
puissions appeller & garant cette mesme nature, pour nous
avoir laissé en telle imperfection et deffaillance ; de
maniere que prou de gens ont pensé qu’on ne se pouvoit
prendre a nous, que de ce que nous faisons contre nostre
conscience ; et sur cette regle est en partie fondée
I’opinion de ceux qui condamnent les punitions capitales

aux heretiques et mescreans, et celle qui establit qu’'un
advocat et un juge ne puissent estre tenuz de ce que par
ignorance ils ont failly en leur charge. Mais, quant a la
couardise, il est certain que la plus commune fagon est de
la chastier par honte et ignominie. Et tient-on que cette
regle a esté premierement mise en usage par le legislateur
Charondas ; et qu’avant luy les loix de Grece punissoyent
de mort ceux qui s’en estoyent fuis d’une bataille, 1a ou il
ordonna seulement qu’ils fussent par trois jours assis
emmy la place publique, vetus de robe de femme,
esperant encores s’en pouvoir servir, leur ayant fait
revenir le courage par cette honte. Suffundere malis
hominis sanguinem quam effundere. Il semble aussi que
les loix Romaines condamnoient anciennement & mort
ceux qui avoient fuy. Car Ammianus Marcellinus raconte
que I’Empereur Julien condamna dix de ses soldats, qui
avoyent tourné le dos en une charge contre les Parthes, a
estre dégradez, et apres a souffrir mort, suyvant, dict-il,
les loix anciennes. Toutes-fois ailleurs pour une pareille
faute il en condemne d’autres, seulement a se tenir parmy
les prisonniers sous I’enseigne du bagage. L’aspre
condamnation du peuple Romain contre les soldats
eschapez de Cannes et, en cette mesme guerre, contre
ceux qui accompaignerent Cnaeus Fulvius en sa
desfaicte, ne vint pas a la mort. Si est il a craindre que la
honte les desespere et les rende non froids seulement
mais ennemis. Du temps de nos Peres le seigneur de
Franget, jadis Lieutenant de la Compagnie de Monsieur
le Mareschal de Chastillon, ayant esté mis par Monsieur
le Mareschal de Chabanes Gouverneur de Fontarrabie au
lieu de Monsieur du Lude, et ’ayant rendue aux

Espagnols, fut condamné a estre degradé de noblesse, et
tant luy que sa posterit¢ declaré roturier, taillable, et
incapable de porter armes : et fut cette rude sentence
executée a Lyon. Depuis souffrirent pareille punition tous
les gentils-hommes qui se trouverent dans Guyse, lors
que le Comte de Nansau y entra : et autres encore depuis.
Toutes-fois, quand il y auroit une si grossiere et apparente
ou ignorance ou couardise, qu’elle surpassat toutes les
ordinaires, ce seroit raison de la prendre pour suffisante
preuve de meschanceté et de malice, et de la chastier pour
telle.

Un Traict de Quelques Ambassadeurs

CHapr. XVII.

I’obserue en mes voyages cette practique, pour
apprendre tousjours quelque chose par la communication
d’autruy (qui est une des plus belles escholes qui puisse
estre), de ramener tousjours ceux avec qui je confere, aux
propos des choses qu’ils s¢avent le mieux.

Basti al nocchiero ragionar de’ venti,
Al bifolco dei tori, e le sue piaghe
Conti’l guerrier, conti’l pastor gli armenti.

Car il advient le plus souvent au rebours, que chacun
choisit plustost a discourir du mestier d’un autre que du
sien, estimant que c’est autant de nouvelle reputation
acquise : tesmoing le reproche qu’Archidamus feit a

Periander, qu’il quittoit la gloire de bon medecin, pour
acquerir celle de mauvais poete. Voyez combien Cesar se
desploye largement a nous faire entendre ses inventions a
bastir ponts et engins ; et combien au prix il va se serrant,
ou il parle des offices de sa profession, de sa vaillance et
conduite de sa milice. Ses exploicts le verifient assez
capitaine excellent : il se veut faire cognoistre excellent
ingenieur, qualité aucunement estrangere. Un homme de
vocation juridique, men¢ ces jours passés voir une estude
fournie de toutes sortes de livres de son mestier, et de
toute autre sorte, n’y trouva nulle occasion de
s’entretenir. Mais il s’arrete a gloser rudement et
magistralement une barricade logée sur la vis de 1’estude,
que cent capitaines et soldats rencontrent tous les jours,
sans remarque et sans offence. Le vieil Dionysius estoit
tres grand chef de guerre, comme il convenait a sa
fortune ; mais il se travailloit a donner principale
recommendation de soy par la poesie, et si n’y scavoit
rien.

Optat ephippia bos piger, optat arare caballus.

Par ce train vous ne faictes jamais rien qui vaille.
Ainsin, il faut rejetter tousjours 1’architecte, le peintre, le
cordonnier, et ainsi du reste, chacun a son gibier. Et, a ce
propos, a la lecture des histoires, qui est le subjet de
toutes gens, j’ay accoustumé de considerer qui en sont les
escrivains : si ce sont personnes qui ne facent autre
profession que de lettres, j’en apren principalement le
stile et le langage ; si ce sont medecins, je les croy plus
volontiers en ce qu’ils nous disent de la temperature de

’air, de la santé et complexion des Princes, des blessures
et maladies ; si Jurisconsultes, il en faut prendre les
controverses des droicts, les loix, 1’establissement des
polices et choses pareilles ; si Theologiens, les affaires de
1’Eglise, censures Ecclesiastiques, dispenses et mariages ;
si courtisans, les meurs et les ceremonies ; si gens de
guerre, ce qui est de leur charge, et principalement les
deductions des exploits, ou ils se sont trouvez en
personne ; si Ambassadeurs, les menées, intelligences et
practiques, et maniere de les conduire. A cette cause, ce
que j’eusse pass¢ a un autre, sans m’y arrester, je 1’ay
poisé et remarqué en I’histoire du Seigneur de Langey,
tres-entendu en telles choses. C’est qu’apres avoir conté
ces belles remonstrances de I’Empereur Charles
cinquiesme, faictes au consistoire a Rome, present
I’Evesque de Mascon et le Seigneur du Velly, nos
Ambassadeurs, ou il avoit meslé plusieurs parolles
outrageuses contre nous, et entre autres que, Si ses
Capitaines, soldats et subjects n’estoient d’autre fidelité
et suffisance en I’art militaire, que ceux du Roy, tout sur
I’heure il s’attacheroit la corde au col, pour luy aller
demander misericorde (et de cecy il semble qu’il en creut
quelque chose, car deux ou trois fois en sa vie depuis il
luy advint de redire ces mesmes mots) ; aussi qu’il défia
le Roy de le combatre en chemise avec 1’espée et le
poignard, dans un bateau, le-dit seigneur de Langey,
suivant son histoire, adjouste que les-dicts Ambassadeurs,
faisans une despesche au Roy de ces choses, lui en
dissimulerent la plus grande partie, mesmes luy celerent
les deux articles precedens. Or, j’ay trouvé bien estrange
qu’il fut en la puissance d’un Ambassadeur de dispenser

sur les advertissemens qu’il doit faire & son maistre,
mesme de telle consequence, venant de telle personne, et
dites en si grand’ assemblée. Et m’eut semblé 1’office du
serviteur estre de fidelement representer les choses en
leur entier, comme elles sont advenues : affin que la
liberté d’ordonner, juger et choisir demeurast au maistre.
Car de luy alterer ou cacher la verité, de peur qu’il ne la
preigne autrement qu’il ne doit, et que cela ne le pousse a
quelque mauvais party, et ce pendant le laisser ignorant
de ses affaires : cela m’eut semblé appartenir a celuy qui
donne la loy, non a celuy qui la recoit, au curateur et
maistre d’escholle, non a celuy qui se doit penser
inferieur, non en authorité seulement, mais aussi en
prudence et bon conseil. Quoy qu’il en soit, je ne
voudroy pas estre servy de cette fagon, en mon petit faict.
Nous nous soustrayons si volontiers du commandement
sous quelque pretexte, et usurpons sur la maistrise ;
chacun aspire si naturellement a la liberté et authorité,
qu’au superieur nulle utilit¢é ne doibt estre si chere,
venant de ceux qui le servent, comme luy doit estre chere
leur naifve et simple obeissance. On corrompt I’office du
commander, quand on y obeit par discretion, non par
subjection. Et Publius Crassus, celuy que les Romains
estimerent cinq fois heureux, lors qu’il estoit en Asie
consul, ayant mandé a un ingenieur Grec de luy faire
mener le plus grand des deux mas de navire qu’il avoit
veu a Athenes, pour quelqu’ engin de batterie, qu’il en
vouloit faire, cetuy cy, sous titre de sa science, se donna
loy de choisir autrement, et mena le plus petit, et, selon la
raison de son art, le plus commode. Crassus, ayant
patiemment ouy ses raisons, luy feit tres-bien donner le

fouet : estimant l’interest de la discipline plus que
I’interest de 1’ouvrage. D’autre part, pourtant, on pourroit
aussi considerer que cette obeissance si contreinte
n’appartient qu’aux commandements precis et prefix. Les
ambassadeurs ont une charge plus libre, qui, en plusieurs
parties, depend souverainement de leur disposition : ils
n’executent pas simplement, mais forment aussi et
dressent par leur conseil la volonté du maistre. J’ay veu
en mon temps des personnes de commandement reprins
d’avoir plustost obei aux paroles des lettres du Roy, qu’a
I’occasion des affaires qui estoient pres d’eux. Les
hommes d’entendement accusent encore |’usage des
Roys de Perse de tailler les morceaux si courts a leurs
agents et lieutenans, qu’aux moindres choses ils eussent a
recourir a leur ordonnance : ce delay, en une si longue
estendue de domination, ayant souvent apporté de
notables dommages a leurs affaires. Et Crassus, escrivant
a un homme du mestier, et luy donnant advis de [’usage
auquel il destinoit ce mas, sembloit-il pas entrer en
conference de sa deliberation et le convier & interposer
son decret ?

De la Peur
CHapr. X VIII.

Obstupui, steteruntque comae, et vox faucibus haesit.

Je ne suis pas bon naturaliste (qu’ils disent) et ne
scay guiere par quels ressors la peur agit en nous ; mais

speakerty.com | 105


https://www.speakerty.com/

ESSAIS

tant y a que c’est une estrange passion : et disent les
medecins qu’il n’en est aucune qui emporte plustost
nostre jugement hors de sa deue assiette. De vray, j’ay
veu beaucoup de gens devenus insensez de peur : et aux
plus rassis, il est certain, pendant que son accés dure,
qu’elle engendre de terribles esblouissemens. Je laisse a
part le vulgaire, a qui elle represente tantost les bisayeulx
sortis du tombeau, enveloppez en leur suaire, tantost des
Loups-garous, des Lutins et des chimeres. Mais, parmy
les soldats mesme, ou elle devroit trouver moins de place,
combien de fois a elle changé un troupeau de brebis en
esquadron de corselets ? des roseaux et des cannes en
gens-d’armes et lanciers ? nos amis en nos ennemis ? et
la croix blanche a la rouge ? Lors que Monsieur de
Bourbon print Rome, un port’enseigne, qui estoit a la
garde du bourg sainct Pierre, fut saisi d’un tel effroy a la
premiere alarme, que, par le trou d’une ruine il se jetta,
I’enseigne au poing, hors la ville, droit aux ennemis,
pensant tirer vers le dedans de la ville, et a peine en fin,
voyant la troupe de Monsieur de Bourbon se renger pour
le soustenir, estimant que ce fut une sortie que ceux de la
ville fissent, il se recogneust, et, tournant teste, rentra par
ce mesme trou, par lequel il estoit sorty plus de trois cens
pas anant en la compaigne. Il n’en advint pas du tout si
heureusement a ’enseigne du Capitaine Juille, lors que S.
Pol fut pris sur nous par le Comte de Bures et Monsieur
du Reu : car, estant si fort esperdu de la frayeur que de se
jetter a tout son enseigne hors de la ville par une
canonniere, il fut mis en pieces par les assaillans. Et au
mesme siege fut memorable la peur qui serra, saisit et
glaga si fort le ceeur d’un gentil-homme, qu’il en tomba

roide mort par terre a la bresche, sans aucune blessure.
Pareille peur saisit par foys toute une multitude. En ['une
des rencontres de Germanicus contre les Allemans, deux
grosses trouppes prindrent d’effroy deux routes
opposites, ['une fuyoit d’ou I’autre partoit.

Tantost elle nous donne des aisles aux talons comme
aux deux premiers ; tantost elle nous cloue les pieds et les
entrave, comme on lit de I’Empereur Theophile, lequel,
en une bataille qu’il perdit contre les Agarenes, devint si
estonné et si transi, qu’il ne pouvoit prendre party de
s’enfuyr :

adeo pavor etiam auxilia formidat,

jusques a ce que Manuel, ['un des principaux chefs
de son armée, I’ayant tirassé et secoué, comme pour
I’esveiller d’un profond somme, luy dit : Si vous ne me
suivez, je vous tueray ; car il vaut mieux que vous
perdiez la vie, que si, estant prisonnier, vous veniez a
perdre I’Empire. Lors exprime elle sa derniere force,
quand pour son service elle nous rejette a la vaillance
qu’elle a soustraitte a nostre devoir et a nostre honneur.
En la premiere juste bataille que les Romains perdirent
contre Hannibal, sous le consul Sempronius, une troupe
de bien dix mille hommes de pied, ayant pris
I’espouvante, ne voyant ailleurs par ou faire passage a sa
lacheté, s’alla jetter au travers le gros des ennemis, lequel
elle perca d’un merveilleux effort, avec grand meurtre de
Carthaginois, achetant une honteuse fuite au mesme prix
qu’elle eust eu d’une glorieuse victoire. C’est ce dequoy

j’ay le plus de peur que la peur. Aussi surmonte-elle en
aigreur tous autres accidents. Quelle affection peut estre
plus aspre et plus juste, que celle des amis de Pompeius,
qui estoient en son navire, spectateurs de cet horrible
massacre ? Si est-ce que la peur des voiles Egyptiennes,
qui commengoient & les approcher, I’estouffa, de maniere
qu’on a remerqué qu’ils ne s’amuserent qu’a haster les
mariniers de diligenter, et de se sauver a coups d’aviron ;
jusques a ce qu’arrivez a Tyr, libres de crainte, ils eurent
loy de tourner leur pensée a la perte qu’ils venoient de
faire, et lascher la bride aux lamentations et aux larmes,
que cette autre plus forte passion avoit suspendues. Tum
pavor sapientiam omnem mihi ex animo expectorat. Ceux
qui auront esté bien frottez en quelque estour de guerre,
tous blessez encor et ensanglantez, on les rameine bien le
lendemain a la charge. Mais ceux qui ont congeu quelque
bonne peur des ennemis, vous ne les leur feriez pas
seulement regarder en face. Ceux qui sont en pressante
crainte de perdre leur bien, d’estre exilez, d’estre
subjuguez, vivent en continuelle angoisse, en perdant le
boire, le manger et le repos : 1a ou les pauvres, les bannis,
les serfs vivent souvent aussi joyeusement que les autres.
Et tant de gens qui de I’impatience des pointures de la
peur se sont pendus, noyez et precipitez, nous ont bien
apprins qu’elle est encores plus importune et
